
ASO LUA, 02 MATI 2021 

 

  Na nofoia e le Fofoga Fetalai le Nofoa i le itula e 9:20 i le taeao. 

 

Tatalo. 

 

  FOFOGA FETALAI:  Ou te faasilasila atu ua toe amatalia Taualumaga 

ma Galuega a le Fono Aoao Faitulafono. 

  Malo le soifua ua faamalo foi le lagi e mama, faamalo foi le tauatai i lenei 

taeao fou e faatino ai le tatou galuega e ui lava ina o le toe aso nai Moamoa 

lenei aso i le tatou Fonotaga i le tatou Paeaiga, ae i ai le manatu o lo o i ai le 

maatui, le maagao ma le maa faalavea aao e faapena ona lamatia ai lo outou 

soifua ma lo tatou ola. Ia, faamoemoe ia i le Atua i Lona alofa ma Lona 

agalelei o le a faapena ona malutia ai lo outou soifua ma lo tatou ola e ala i 

le tatou feau ma le galuega i lenei aso. 

 

 

TUUINA ATU O PEPA 

 

  Na tolaulauina e le Failautusi le Faasologa o le Tuuina atu o Pepa e tusa 

ai ma T.T.49(2). 

1. P.P.2020/2021 Nu.139, Lipoti a le Ofisa o le Komesina o Faiga Palota i 

le Faiga Palota Laitiiti a le Itumalo Faaalaalafaga o Gagaifomauga Nu.3. 

 

 

TUUINA ATU O LIPOTI A KOMITI FAA-PALEMENE 

 

  Na tolaulauina e le Failautusi le faasologa o le Tuuina atu o Lipoti a 

Komiti Faa-Palemene e tusa ai ma T.T.52(5). 

1. P.P.2020/2021 Nu.121, Lipoti a le Komiti o Tulafono Tumau, Mataupu 

tau Faiga Palota, Talosaga ma Tofiga faale-Faavae i le P.P.2020/2021 

Nu.62, Lipoti o le iloiloga o le Tulafono Tumau. 

LAFO A LE TAITAI O LE MAOTA 

 

  Susuga Hon TUILAEPA AUELUA FATIALOFA LUPESOLIAI 

LOLOFIETELE NEIOTI AIONO GALUMALEMANA Dr. SAILELE 

MALIELEGAOI (Palemia):  Lau Afioga i le Fofoga Fetalai ou te tulai atu 

i lenei taeao fou e faatalofa ma faafeiloai atu i le mamalu o le tatou Maota 

nei, o lea foi ua i luma o le Atua le viiga ma le faafetai. Tatou te auai faatasi 

e pei ona e fofogaina ai le tatou taulaga o le faafetai. 

  Lau Afioga i le Fofoga Fetalai, talu ai ona o le aso Fono faaiu lenei o lenei 

foi Paeaiga, ae o lo o i ai galuega tuua e le i oo i ai le iloiloga ma le talanoaina 

e le Fono Aoao. 

  O lea ou te tulai atu ai e faatu le lafo,   Ina ia faamaonia nei e le Fono Aoao 

Lipoti uma a Komiti Faa-Palemene ia e le i oo i ai le iloiloga a le Palemene 

faapea ma Tali a le Malo ua maea ona faaoo mai e le Ofisa o le Failautusi 

o le Fono Aoao Faitulafono. 

  A o le i aumaia le fesili lau Afioga i le Fofoga Fetalai, ou te fia momoli foi 

le agaga o le faafetai tele i galuega sa faafeagai ma Taitaifono ma sui 

usufono uma o Komiti Faa-Palemene. Peitai, o le mea ua mautinoa e le mafai 

ona lauliliuina e le Fono Aoao le tele o Lipoti Faale-Tausaga a Matagaluega 

ma Faalapotopotoga Tumaoti a le Palemene, ona e utiuti lava aso ua 

faatulaga e le tatou Kalena e avea o aso Fono o le tausaga na faamaonia e le 

Palemene lenei. 

  O le isi itu taua e ao ona silafia, e ave lava le faamuamua a le Fono Aoao 

lenei Faitulafono i Galuega o le aso tau le Malo, ia po o Tulafono foi Tau 

Faaofi ona o le manulauti lea a le tatou Palemene, o le lauiliuina ma le pasia 

o Tulafono. O lea ua taoto mai tali maeaea a le Malo i fautuaga ma sailiiliga 

eseese a Komiti, ma o le a avea nei fautuaga ma Taiala o isi foi Komiti Faa-

Palemene o le a filifilia i le Paeaiga o lumanai nei e taialaina ai a latou foi 

galuega ma iloiloga. O lea ua matauina ua up do date Lipoti Faaletausaga a 

Matagaluega ma Faalapotopotoga uma a le Malo aemaise o faamatalaga o 

tupe a le Malo po o public accounts po o Lipoti a le Pule ma Suetusi Sili. O 

lona uiga, o lea ua atoa lipoti i tausaga uma se i tau mai lava i le tusaga faaiu. 

  O le ala lea lau Afioga i le Fofoga Fetalai e toe momoli atu ai le faafetai 

tele i galuega sa faafeagai ma tatou Komiti Faa-Palemene. Seanoa le isi 

matafaioi patino lea a le Palemene o le siakiina o le isi lala po o le pulega 

faatonu ina ia atagia ai pea pulega o Faigamalo lelei, the detocrine of checks 

and balances of power. 

  E avea foi le avanoa lenei ou te momoli ai le faafetai i Ofisa Sili o Pulega 

i le mataalia ma le taumafai ina ia aumai uma mea o lo o moomia o Lipoti, 

leaga o le faamaoniga lea o Taiala taua nei o lo o mulimulitai i ai le tatou 

Malo ia aua ne i i ai se mea faaletonu ia manino mea uma ma ia manino foi 

le tulaga o le faatinoga o galuega. Ia iloa tonu le taunuuga ma faaletonu ma 

latou na mafua ai. O le faafetai lea. Pe afai e faatino pea galuega nei ma le 

faamaoni, o lona uiga ua aumai i aao o Taitai o le atunuu o lo o nofoia nofoa 

o latou itumalo auupega e mafai ai ona siakiina le galuega o faafeagai ma 

faatino e le Malo. O vaega uma lava ia o le checks and balances of power. 

  Lau Afioga i le Fofoga Fetalai, o le lafo lea mo le faamaonia o Galuega 

Tuua a lenei Palemene mo lenei Paeaiga.  

 

  Faaluaina e le Minisita mo Pisinisi, Alamanuia ma Leipa. 

 

  Na faamaonia le lafo. 

 

 

TULAFONO TAU FAAOFI O TEUTEUGA O LE TULAFONO O 

FAIGA PALOTA 2021 - faitauga muamua 

 

  Afioga Hon FAAOLESA KATOPAU T. AINUU (Minisita mo 

Faamasinoga ma Pulega tau Faamasinoga ma le Komisi o Faiga Palota):  

Lau Afioga i le Fofoga Fetalai ou te faatu le lafo,   Ina ia faitauina nei le 

Tulafono Tau Faaofi o Teuteuga o le Tulafono o Faiga Palota 2021 i lona 

faitauga muamua. 

 

  Faaluaina e le Minisita o Aoga, Taaloga ma Aganuu. 

 

  Na faamaonia le lafo ma faitauina le Tulafono Tau Faaofi o Teuteuga o le 

Tulafono o Faiga Palota 2021 i lona faitauga muamua. 

 

 

TULAFONO TAU FAAOFI O TEUTEUGA O LE TULAFONO O LE 

MATAGALUEGA O MATAUPU TAU TINA MA TAMAITAI 2021 

– faitauga muamua 

 

  Afioga Hon TUITAMA TALALELEI TUITAMA (Minisita mo Tina 

ma Tamaitai, Atinae o Nuu ma Afioaga ma Agafesootai):  Lau Afioga i 

le Fofoga Fetalai ma lenei Maota, ma le faaaloalo ou te tulai atu ai,   Ina ia 

faitauina nei le Tulafono Tau Faaofi o Teuteuga o le Tulafono o le 

Matagaluega o Mataupu tau Tina ma Tamaitai 2021 i lona faitauga 

muamua. 

 

  Faaluaina e le Minisita mo Pisinisi, Alamanuia ma Leipa. 

 

  Na faamaonia le lafo ma faitauina le Tulafono Tau Faaofi o Teuteuga o le 

Tulafono o le Matagaluega o Mataupu tau Tina ma Tamaitai 2021 i lona 

faitauga faalua. 

TULAFONO TAU FAAOFI O TEUTEUGA O LE TULAFONO O 

MATAUPU TAU LOTOIFALE 2021 – faitauga muamua 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai, ma le faaaloalo ou te tulai atu ai ina ia faitauina le lafo,   Ina 

ia faitauina nei le Tulafono Tau Faaofi o Teuteuga o le Tulafono o Mataupu 

tau Lotoifale 2021 i lona faitauga muamua. 

 

  Faaluaina e le Minisita mo Pisinisi, Alamanuia ma Leipa. 

 

 

  Na faamaonia le lafo ma faitauina le Tulafono Tau Faaofi o Teuteuga o le 

Tulafono o Mataupu tau Lotoifale 2021 i lona faitauga muamua. 

 

 

TULAFONO TAU FAAOFI O TEUTEUGA O LE TULAFONO O 

FAIGA PALOTA 2021 – faitauga faalua 

 

  Afioga Hon FAAOLESA KATOPAU T. AINUU:  Lau Afiogai le Fofoga 

Fetalai ou te faatu le lafo,   Ina ia faitauina nei le Tulafono Tau Faaofi o 

Teuteuga o le Tulafono o Faiga Palota 2021 i lona faitauga faalua ma ou te 

fia tautala faamalamalama i ai. 

 

  Faaluaina e le Minisita o Aoga, Taaloga ma Aganuu ma le Minisita mo 

Fesootaiga, Faamatalaga ma Fesootaiga Vavave Faaneionapo. 

 

  FOFOGA FETALAI:  Ia, ma o le avanoa foi lenei e tulai mai lau Afioga 

e saunoa faamalamalama. 

 

  Afioga Hon FAAOLESA KATOPAU T. AINUU:  Lau Afioga i le 

Fofoga Fetalai, faafetai mo lou avanoa. Ae ua ou tulai atu i le agaga faaaloalo 

e faamalamalamaga teuteuga ua tuuina atu i le Tulafono Tau Faaofi o le 

Teuteuga o le Tulafono o Faiga Palota 2021. O le sini autu o nei Teuteuga i 

le Tulafono o Faiga Palota 2019, ina ia faamanino lelei le vaega o le 

Tulafono e fesoasoani i le galuega faa-Faamasinoga i lona faauigaina ina ia 

maua ai le atoatoa o le agaga o le Tulafono ma ona teuteuga. O le lipoti o 

taualumaga o Faamasinoga, e faasino i le faauluina o sui tauva mo le palota 

tele ia Aperila 2021 o lo o atagia mai ai ni luitau na faafeagai ma le 

Faamasinoga i le eseese o le faauigaina o ni vaega o le Tulafono ma le agaga 

na fausia ai le Tulafono o Faiga Palota 2019. 

  O le tulaga ua aliae mai, e foliga mai ua le laugatasia le faitau a le 

Faamasinoga i nisi vaega o le Tulafono, ma ua atagia mai ai le faitau eseese 

o alii ma tamaitai faamasino i lona faauigaina o vaega o Tulafono. Ma ua 

tulai mai ai le fesiligia e sui tauva o le faauigaina o la latou mataupu. Ae pei 

ona silafia, o nei mataupu, e le mafai ona toe apiliina i lalo o Tulafono.  O le 

mafuaaga lea e tatau ai lava ona matua faamanino vaega nei o le Tulafono i 

le taimi nei, a o sauni atu i le faiga palota tele ia Aperila 2021. Ina ne i 

manaomia le faia o ni a tatou faiga palota laiti – bi-elections i le maea ai o 

ni faamasinoga o palota. O le silasila mamao, ina ne i faatulai mai ni luitau 

a ua maea tapena i ai le Tulafono e ala i lea teuteuga e pei ona tuu atu i inei. 

Ma ou te fia tautala faamalamalama i teuteuga nei. 

  Muamua, o le faauigaina o le 3 tausaga sosoo e resitalaina ai suafa matai o 

se sui tauva. O le agaga o le Tulafono Autu, e tatau i so o se sui tauva ona 

faaaogaina se suafa matai ua maea ona resitalaina faaletulafono, aua ne i lalo 

ifo o le 3 tausaga sosoo agai i tausaga ua mavae, e amata faitauina mai i le 

aso e faitauina aloaia ai, logdement day e le Komesina o Faiga Palota le avea 

o oe ma sui tauva o se faiga palota. 

  2. Faatagaga faapitoa, exempt mo le tagata tausimai carer pe a le atoa aso 

moomia faaletulafono e aumau ai i Samoa. O lenei teuteuga e faataga 

faapitoa exempt ai se tagata na tausimai mo se tagata na siimai atu i atunuu 

mamao ma avea ai ma mafuaaga ua le ausia ai le 305 aso e faatulagaina e 

tatau ona nofomau ai i totonu o Samoa ma le faamalieina ai aiaiga o le 

nofomau i Samoa na sui tauva. Ua na o tagata lava e aiga vavalalata ma le 

na siimai e agavaa i lea faatagaga faapitoa. 

  3. faauigaina o le upu faalapotopotoga. Ua faauigaina le upu 

faalapotopotoga ina ia aofia ai ma kamupani, faalapotopotoga, pisinisi laiti 

ma Ekalesia.  

  4. Sui o le nuu, sui tamaitai ma matai e toa-lua e faamaonia le monotaga a 

sui tauva. O lenei teuteuga e faamanino ai na o sui o le nuu po o na o sui 

tamaitai o le nuu o lo o aloaia e le Matagaluega o Tina ma Tamaitai, i le 

taimi lea e faaulu ai le sui tauva e agavaa e faamaonia le monotaga a se sui 

tauva. E le aofia ai sui o nuu po o sui tamaitai ua maea o latou taimi sa umia 

ai nei tofiga. O matai e toalua o lo o moomia i le faamaoniga o sui tauva, e 

tatau ona umia suafa matai ua maea ona resitalaina faaletulafono, ia le i lalo 

ifo o le 3 tausaga sosoo agai i tausaga ua mavae mai le aso e faaulu aloaia ai 

le sui tauva, lodgement day. Ma o nei matai e tatau ona auai i faiganuu ma 

faatino ai a la monotaga, o se taimi e le i lalo ifo o le 3 tausaga agai i tausaga 

ua mavae mai le aso e faaulu ai sui tauva. 

  5. Taliaina o le faauluina o sui tauva. O lenei teuteuga e faamalosia ai le 

tatau ona faitau faatasi o le vaega 47 o le vaega 8 o le Tulafono lea o lo o 

folasia mai ai agavaa o sui tauva. O le a faamanino atili ai foi le malosiaga 

e tuuina atu i le Komesina e mafai ai ona ia faaaogaina nisi o faamaumauga 

ma faamatalaga aloaia e ese mai ai ma faamatalaga o lo o tuuina atu i pepa 

faatumu a sui tauva, a o le i faia lana faaiuga i le agavaa o le sui tauva. I lenei 

lava teuteuga ua tuu atu ai le malosiaga i le Komesina e talosagaina ai le 

faamasinoga e toe suia lana faaiuga pe afai ua maua mulimuli ane i molimau 

faamaumauga aloaia e faavae ai lea talosaga. O le avanoa foi lea e mafai ai 

e le Komesina ona toe faasao se mea na sese na faatinoina i le taimi o le 

faauluina o sui tauva. O le faatauaina o le taimi e faafoe ai e le Faamasinoga 

Maualuga lenei mataupu e faasino i faiga palota, o le a tuuina atu ai le 

teuteuga mo le taimi faatapulaa e tagofia ai mataupu e faatulai mai i le faiga 

palota aoao i le suia lea i le 20 aso i le 25 aso, faapea foi ona suia mai le 5 

aso i le 10 aso e tagofia ai mataupu o faiga palota laiti, bi-election. 

  6. 3 tausaga sosoo e faatino ai le monotaga. O lenei teuteuga ua faia ina ia 

faalaugatasia le 3 tausaga sosoo agai atu i tausaga ua mavae e faatino ai le 

monotaga a le sui tauva o lo o faataatia mai i le vaega 8 o le Tulafono. Ma 

le 3 tausaga sosoo agai i tausaga ua mavae, o lo o manaomia e le vaega 156. 

O le 3 tausaga sosoo agai i tausaga ua mavae, e faitau mai le aso e faaulu 

aloaia ai le suafa o le sui tauva. O lona uiga, o le 3 tausaga aloaia o lo o 

talanoa i ai lenei teuteuga, o le 3 tausaga sosoo agai i tausaga ua mavae, e 

faitau mai le aso e faaulu ai le sui tauva, lodgement day. 

  Lau Afioga i le Fofoga Fetalai, e pei ona silafia e le Maota lenei, o teuteuga 

ua folasia nei, ua afua mai i le luitau na feagai ma le Faamasinoga ina ua 

faatino vaega o le Tulafono Autu e tusa ai o le latou matafaioi. A na le seanoa 

le faamasinoga e faamaonia ai sui tauva lea sa faatinoina ia Novema 2020, 

e le aliae mai luitau nei, lea ua afua ai nei teuteuga. 

  O vaega uma lava e tutupu i le faatinoga, implementation o se Tulafono a 

so o se atunuu, e faatupulaia pea suiga o Tulafono mo le faaleleia o le soifua 

lelei ma le saogalemu o tagatanuu e faavae i le amiotonu e tali atu ai i luitau 

e feagai ma le Malo mai lea taimi i lea taimi. 

  Tuuina atu ma le agaga faaaloalo. Soifua ma ia manuia. 

 

  FOFOGA FETALAI:  Malo faafetai. 

 

  Na faamaonia le lafo ma faitauina le Tulafono Tau Faaofi o Teuteuga o le 

Tulafono o Faiga Palota 2021 i lona faitauga. 

 

 

TULAFONO TAU FAAOFI O TEUTEUGA O LE TULAFONO O LE 

MATAGALUEGA O MATAUPU TAU TINA MA TAMAITAI 2021 

– faitauga faalua 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai ma le mamalu o le Fono a le Palemene, ou te fia tautala 

faamalamalama i suiga o le Tulafono e pei ona faatalosagaina i lona 

aotetelega. O lenei Tulafono Tau Faaofi ua teuteuina ai le Tulafono o 

Mataupu tau Tina ma Tamaitai 1990. 

  FOFOGA FETALAI:  Lau Afioga mo se lafo e faaluaina ai ona e saunoa 

faamalamalama lea faamolemole. 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai, ou te faatu le lafo,   Ina ia faitauina nei le Tulafono Tau 

Faaofi o Teuteuga o le Tulafono o le Matagaluega o Mataupu tau Tina ma 

Tamaitai 2021 i lona faitauga. 

 

  Faaluaina e le Minisita mo Pisinisi, Alamanuia ma Leipa. 

 

  FOFOGA FETALAI:  Saunoa faamalamalama lau Afioga i le Minisita. 

 

  Afioga Hon TUITAMA TALALELEI TUITAMA:  I lona aotetelega lau 

Afioga i le Fofoga Fetalai, o lenei Tulafono Tau Faaofi ua teuteuina ai le 

Tulafono o le Matagaluega o Mataupu Tau Tina ma Tamaitai 1990, e 

faamatalaina ai le uiga o le fuaitau, komiti a tina ma tamaitai o le nuu. Ma ia 

amanaia ai lea Komiti lalo o le Tulafono ma aiaia ai le faatulagaga o o latou 

sui auai e aofia ai tiute tauave ma matafaioi, mo le faamoemoe o le Tulafono 

e ao ona faamauina le komiti i lalo o le Matagaluega ina ia aofia ai so o se 

tulaga e fesiligia e uiga i le filifiliga o se sui tamaitai o le nuu i lalo o le 

Tulafono.  

  E le gata i lea ua faamoemoe foi le Tulafono Tau Faaofi e teuteu le 

Tulafono e ala i le faamanino atili o le tofiaina o sui auai o le Komiti 

faufautua, o i latou ia e tofiaina e le Kapeneta i lalo o le Tulafono. E ao ona 

faamautinoa e faapea, o le aofaiga o sui auai o le Komiti ia sili atu le aofai o 

tina ma tamaitai nai lo alii. O suiga ua fuafuaina o le a faamalosia ai le tulaga 

o le aofia uma ai o tina ma tamaitai uma, ma ua faaamoemoe ia uunaia ai le 

tulaga tutusa o alii ma tamaitai. 

  O le fuaiupu 1 lau Afioga i le Fofoga Fetalai ua aiaia ai mo le Igoa Puupuu 

ma le Amataga, o le a aiaia ai pe a pasia ma tuuina i ai le maliega o le 

Tulafono i teuteuga o le Tulafono o le Matagaluega o Mataupu tau Tina ma 

Tamaitai 2021, ma o le a amata faamamaluina i le aso e tuuina ai le maliega 

a le O Le Ao o le Malo. 

  O le fuaiupu 2 ua teuteuina ua faaofiina i ai faamatalaga fou e uiga i upu i 

totonu o le fuaiupu 2 o le Tulafono e pei o le Komiti a Tina ma Tamaitai o 

le nuu ma le fono a le nuu lea e i ai uiga tutusa i totonu o le Tulafono o Fono 

a Nuu 1990.  

  Lau Afioga i le Fofoga Fetalai, o le Fuaiupu lona 3 ua aiaia ai ma se 

Fuaiupu 12 o le Tulafono, sui o le nuu faufautua, e ala i le suia o le parakalafa 

c ma le d o i ai nei se parakalafa c fou. O lenei teuteuga o le a aveesea ai le 

aofaiga o sui na faaalia mo le komiti faufautua, peitai, o sui maoti o le a 

fuafuaina e ala i le pule faitalia a le Kapeneta e faia i luga o le fautuaga a le 

Minisita, e pei ona aiaia ai i lalo o le Fuaiupu 13(1) o le Tulafono. 

  Fuaiupu 4 ua aiaia mo se teuteuga i le Fuaiupu 13 o le Tulafono e suia ai le 

ulutala o le Fuaiupu 13 i le faaupuga, tofiaina o le Komiti Faufautua. O lenei 

teuteuga, o le a aiaia foi e faapea, o le faatulagaga o sui e aofia ai i le Komiti 

Faufautua e ao ona 60% sui o le itupa o tamaitai. O le teuteuga ua fautuaina 

o le a atoatoa ai ia Fuaiupu 3 o le Tulafono Tau Faaofi, lea o lo o uunaia ai 

le siitia o le auai o tina ma tamaitai i le faiga o faaiuga. O le Fuaiupu 5 lau 

Afioga i le Fofoga Fetalai, ua aiaia ai mo se teuteuga mo le Fuaiupu e 15 o 

le Tulafono. Fonotaga a le Komiti Faufautua e ala i le suia i totonu o le 

Fuaiupu (1), o le faaupuga, ia le itiiti ifo i le faatolu i le tausaga taitasi, i upu 

i masina taitasi. Ina ia mafai ai ona usuia faalausosoo fonotaga a le Komiti 

Faufautua. E le gata i lena, o lenei foi Fuaiupu, ua teuteuina atili i le aofaiga 

o sui o le Komiti Faufautua e mafai ona auai e usuia ai se fonotaga i lalo o 

le Fuaiupu (3), ina ia maua le aofai, e 60% o sui auai. 

  Lau Afioga i le Fofoga Fetalai, o le Fuaiupu 6, ua aiaia ai mo se teuteuga i 

le Fuaiupu 16A o le Tulafono. Faavaeina o le sui tamaitai o le nuu, e ala i le 

faaofiina o se Fuaiupu faafuaiupu 2 (2) A fou, ina ia aiaia ai  e faapea: E le 

tatau ona filifilia se sui e avea ma sui tamaitai o nuu pe a fai, e le o aofia o 

ia i totonu o mataupu faakomiti a tina, ma tamaitai o le nuu, i lalo o le 

Fuaiupu 16 AA. O lenei teuteuga o le a faamautinoa ai e faapea. O le tina ua 

filifilia, o ia lea o se sui auai galue malosi o le komiti. O le Fuaiupu 7 lau 

Afioga i le Fofoga Fetalai, ua aiaia ai mo le talosagaina o se Fuaiupu 16 AA 

fou, ina ia faaofiina i le tuanai ai o le Fuaiupu 16A, e amanaia ai le 

faatulagaina o sui, e aofia ai o tiute tauave ma matafaioi a se Komiti o tina 

ma tamaitai o le nuu. O le Komiti a tina ma tamaitai o le nuu, e ao ona 

faamauina i le Matagaluega. O le Fuaiupu 8 ua aiaia ai, mo se aiaiga 

faasaoina ma aiaiga tau soloaiga, mo so o se sui tofia o i ai nei. Na tofia i 

lalo o le Fuaiupu 12 ma le Fuaiupu 13, a o lumanai ai le amata faamamaluina 

o lenei Tulafono Tau Faaofi, e faauau pea ona avea ma sui seia oo ina muta 

vaitaimi i le tofi, po o ua faaleaogaina.  

  Ma le faaaloalo lau Afioga i le Fofoga Fetalai. 

 

  FOFOGA FETALAI:  Malo faafetai. Tulai ma le sui usufono mo Faleata 

Sisifo. 

 

  Tofa Lealailepule Rimoni Aiafi (Faleata Sisifo):  Lau Afioga i le Fofoga 

Fetalai. Faafetai mo lenei taeao fou, i le agalelei ma le alofa o le Atua. E usu 

mai foi i le fiafia, ae pei e i ai foi se agaga o le faanoanoa foi ma le tatou 

mafutaga, ona toe pau lenei o le aso. E taua tele nai vaega ia..ae na fia fai foi 

sou manatu i le Tulafono lea ua uma atu, ae pei ua..ae le afaina o lea e maua 

le avanoa agai i luma.  

  Ae pei ona ma talanoa ma le Afioga i le Minisita i nisi o taimi aemaise o le 

Matagaluega, e taua tele le Tulafono lea ua aumai i sui tamaitai o nuu. O le 

upu lea e faamamafa, inclusivity e aofia uma ai. Ona o le tulaga lea e i ai pei 

e avatu pea e lou sui, ona o na i afioaga ia, po o faoaaai. E leaga o lea e pei 

e matele le tatou Tulafono i nuu mavae. Ae sa tatau ona aumai ai, nuu ma 

faoaaai. E manatua foi ua leva ona fai ia sui o nuu i nuu ia tu taulaga. O lena 

foi e silafia e le Minisita aua o maua lea e nonofo i Alafua, ua leva ona fai 

mai pulenuu o nuu ia, ae leai ni sui tamaitai. O lea la i le matou nuu i Vaitele, 

o lea e i ai le matou sui tamaitai e toatasi, ona o lea e i ai le matou nuu mavae. 

Ae o uta la, e 3 pulenuu ae leai se sui tamaitai, ona o le mafuaaga la lea e 

faapea ia i ai se Komiti a tina. Ae i lou talitonuga e le mafai ona 

faamaopoopo tina nei, ma aofai e pei o le finagalo o le naunautaiga o le 

Matagaluega, pe a le mafai ona faatuina ni sui tamaitai. O lea la ua faavae le 

Komiti a tina ma tamaitai i uta i Vaitele, na oo mai foi i le Matagaluega 

faatalanoa. Ina ia maua se faamamafa mai i le Malo ma le Matagaluega, o 

lea e i ai talanoaga faalauaitele. Ae e tatau la ona tagai i ai i le taimi lenei. A 

faapea o i ai ia pulenuu po o sui o nuu, lea e toa-tolu, e tatau foi la ona toa-

tolu sui tamaitai pe a. Aua o tina ia e i uta i le vaega lea a matou i uta, e ova 

i le 1,000 tina la e i ai, e sili atu. O lea la ua taumafai e faamaopopo ma 

tuufaatasia e faigofie ai mea uma, e avea ai latou ma taulaiga o mea uma ma 

atinae a le Malo, e pei o lea na tolaulau mai i le Tulafono, i atinae e faasolo 

atu, o faigatui i le Soifua Maloloina ma mea uma lava. O lea e talosaga atu 

ai i le Afioga i le Minisita aemaise foi le agai i le lumanai, e tatau ona 

faamamafa ma ave se faiga faapitoa po o se faiga ina ia aofia ai ma tina ia o 

faoaaai. E le gata i Vaitele a o isi faoaai ia ua faatupulaia le toatele tina e i 

ai, i le agai i le lumanai. 

  E pau lava si vaega lea lau Afioga i le Minisita, o le faaupuga lea, ou te 

faanoanoa ai lava au ia, lou lava tagata na o au. E faapea mai, e aofia uma ai 

tamaitai, ma faamoemoe e uunaia ai le tulaga tutusa o alii ma tamaitai, 

gender equality. Tailo i ai, ae o lou talitonuga o lea e matua o faatasi tatou 

tina ma alii i lenei taimi. E pei ona i ai, o lea lava e natural lava le progress 

o tina. O aoga, galuega, o mea uma lava. Ne i te i ua faapea e atagia ai tatou 

te le i taumafai le tatou Malo e fai. Ua leva ona taumafai mai le tatou Malo 

i lea vaega. Ma le faaaloalo lava. 

 

  FOFOGA FETALAI:  Tulai mai le Afioga ia Faumuina Tiatia Liuga, le 

sui o Palauli le Falefa. 

 

  Afioga Hon Faumuina Tiatia Faaolatane Liuga (Palauli le Falefa):  Lau 

Afioga i le Fofoga Fetalai, e na ona faamanatu atu i lau Afioga e manaia pe 

a faamatafai lelei le faagasologa o tatou Tulafono. O lea ua uma ona faitau 

faalua teuteuga o le Tulafono o Faigapalota. Sa faapea matou o le a lafo mai 

e fai le felafolafoaiga. Ae ui i lea, o lea foi ua saunoa le sui usufono mo 

Faleata. Ae i ai lou talitonuga, e manaia pe a tuu mai pea o le tatou Fono, ae 

leai se isi e faitio ua leva ona tatou faaaaugagase. Faafetai i lau Afioga i le 

Fofoga Fetalai, e pei o lau lena tuualalo i lau Afioga, tatou faamatafai lelei 

a tatou mataupu. 

 

  FOFOGA FETALAI:  Ia malo faafetai, se i ou...Malie Olo se i ou...E le 

faatalia galuega a le Fono i le sui e fia saunoa. O lena e i ai lau moli na e i 

luma e oomi mai ona ou iloa lea pe e te tulai mai. Ae toeitiiti lava atoa le 2 

minute o ou faatali, ae le faatalia foi la tatou galuega o lea e fia faagasolo la 

tatou galuega.  

  Ou te faamalulu atu foi i le paia o le Palemene afai ua faitau eseese ia tama 

matutua mai Aana o Tutuila ma Ape, ia malie le tofa, ia tofa i le Atua. A o 

lea lava e i luma laolao, e faapena. Se i tulai mai Olo. 

 

  Tofa Olo Fiti Afoa Vaai (Salega Sasae):  Faafetai i lau Afioga ua maua 

so matou avanoa. E faafetai i le Afioga i le Minisita i le taua o le Tulafono, 

ona o le vaega lava lea o le faa-aloaiaina, o tofiga o nai toeaiina ma na i 

loomatutua i tua. Ae pau lava si faafesili ona o lea e faapea mai le Tulafono, 

o le a tofiaina e le Kapeneta, ia vaega ia, o sui o le nuu. Ae po o le mea lea 

ua tatou laa ese ma le fuafuaga ma le tulaga lea ua i ai nei, e filifili mai lava 

i le saofaiga a tina, le latou sui tamaitai, e faapena foi ia alii ma faipule i sui 

o le nuu, i le itu o alii. Po o le mea o le a alu atu sao lava i i, i le Faigamalo 

ia le tofiaina. O le isi foi itu, e leaga o lea ou te le i vaai atu i Regulations, 

aua o i ina lea e pei e sau ai mea e detail ai mea ia. Pe o i ai ni qualifications 

foi e need e le tatou Kapeneta ma le tatou Faigamalo e filifili ai sui ia o alii 

ma tamaitai o tatou alalafaga. E puupuu lava si na mea. 

  Ae ua tatou foi ona tatou malolo, ua pasia uma Tulafono. Faafetai. 

 

  FOFOGA FETALAI:  O le a tuu atu loa le fesili Olo. Se i tulai mai le 

Minisita e talifuaitau, e le tetele mea ia na tulai mai ai Olo. 

 

  Afioga Hon TUITAMA TALALELEI TUITAMA:  Faafetai i lau Afioga 

i le Fofoga Fetalai mo le avanoa, e tali atu ai i faafesii ia. E lelei lava foi le 

fesili e malamalama atili ai se mataupu. Faafetai mo le laga o vaega ia, o 

vaega ia e le i laaloa ai le silasila a le Matagaluega. A matauina e lenei 

Maota, le o le taimi muamua lea, o le a ou toe talanoa atu ai foi i le vaega 

lea. Pe faalua talu mai lenei Fonotaga, o ou taua le tulaga lea i le upu lea, o 

le inclusivity. O lona uiga o lea faaupuga, ia i ai uma tina Samoa. O lea la e 

aofia ai foi ma nuu ia ua taua o nuu e le o ni nuu mavae ma faoaaai, o lea e 

faaupu mai e le Afioga i le sui mamalu. O lea o lo o tapena mai ia le vaega 

lea o lo o galulue ai le loia sili ma le ofisa, ina ia aveesea ai le upu lea o le 

traditional, po o nuu mavae. Ina ia agavaa ai ia nuu nei, ina ia tofia mai e 

latou. Aua o le taimi nei, o le Tulafono lenei, ina ia agavaa ai le aloaia o 

Komiti a tina i nuu le mavae. Ona aumai lea o le suiga ia aveesea ai i lalo o 

le Tulafono lea e tofi mai sui tamaitai a tina e Komiti o nuu mavae. Ina ia 

aveese ai loa la le vaega lea, ae ia agavaa ai loa komiti ia o nuu tu taulaga, e 

le o ni nuu mavae, latou te filifili mai ai sui tamaitai o nuu, po o afioaga ia 

tu taulaga po o faoaaai. O le tali atu lea i le fesili i le Afioga ia Lealailepule. 

A o le agaga tonu lava lea, faafetai o lea e maua mai i le Maota lenei. O le 

agaga lea e i ai uma le Maota lenei, ia aua ne i leai se tina e le aafia i totonu 

o le Komiti a Tina. Pe le o ni nuu mavae, ia i ai uma i totonu o le Komiti lea 

a tina, ia i ai uma lava tamaitai. Aua o lea tatou te iloa, le tele o isi faiganuu, 

e pei e faailoga tina foi i e o lo o i ai i le Komiti, ma e le o i ai i totonu o le 

Komiti. A o le agaga lava ia o lea e taumafai atu le tatou Matagaluega, o tina 

lava ia o tina. Po o fea e i ai po o nuu mavae po o nuu le mavae, ia i ai uma 

i totonu o le itutino lea o le Komiti a tina. O lea ua uma foi ona ou asia le 

tulaga lea ia latou matafaioi tauave, o lea la o lo o i ai vaega ia i totonu, 

regulations pe a oo mai. Aua e tatau ona pasia muamua le Tulafono, ona 

faufau ai lea o regulations e faamanino atili ai matafaioi ia. Ia i ai uma 

matafaioi i totonu i i, o falelalaga, o le tumama lautele, siosiomaga, o 

togalaau aina, o vaega uma lava ia o lea e i totonu o le itutino lea o tina, o le 

latou matafaioi lea. O lea a mavaevae lava pe a faatulaga atu e le 

Matagaluega a latou matafaioi ia. Ma ua amata nei ona galulue ai a tatou 

Komiti ia ua leva ona tauave mai o latou tiute ia. E pau lava le mea o lea ua 

aveese le, e pei e nuu ai le toau o ufi, ona o la e tauave e isi le tulaga tuai sa 

e iai o Komiti tumama, tauave e isi..e ese le Komiti tumama, ese le Komiti 

o le a...ese le isi Komiti. E leai, o le taimi lenei e pei ona taumafai atu 

muamua, e tasi lava le Komiti a tina, latou te faatinoina uma..o itutino eseese 

o le Komiti a tina, e tauaveina vaega ia, falelalaga, tumama, togalaau aina, 

siosiomaga, o mea uma lava na o lea ua i ai i totonu o le lio lea o le Komiti 

a tina.  

  Lau Afioga i le Fofoga Fetalai, o se faamalamalamaga lea e pei ona sa 

faafesiligia ma le faaaloalo. 

 

  Afioga Sulamanaia Fetaiai Tauilili Tuivasa (Vaimauga Sasae):  Lau 

Afioga i le Fofoga Fetalai, pe maua se avanoa. 

 

  FOFOGA FETALAI:  O lea ua tali le Minisita. Se i tuu atu ia le avanoa, 

i faapea ai ua...leaga o le tatou aso fono faaiu lenei, i tuuaiga le Fofoga 

Fetalai. Ae a saunoa loa le Minisita e faamalamlama. Fai atu mo le lapataiga 

mo outou lea e le toe omai, oi lea e toe omai i le isi Paeaiga. Se i tulai mai 

lou uso mautinoa lea mai Vaimauga. 

 

  Afioga Sulamanaia Fetaiai Tauilili Tuivasa:  Faafetai i lau Afioga 

Pulemagafa mo le avanoa. O se lagona o lenei sui sa ou naunau lava e fia 

avatu foi se manatu, faafetai i le Afioga i le Minisita mo lenei foi Tulafono. 

O lea e iloa ai le Minisita mataala o lea o le a oo lava o le a tuua lenei 

Palemene, o lea e faatino lava le Tulafono, aua se lelei o le Matagaluega. E 

pau lava lau tatalo i le Afioga i le Minisita ma le Matagaluega, o le faaupuga 

lea fai mai e le mafai ona i ai se tina. O le uiga o lau tala e pei o le tulaga lea 

o le aapa atu o le Malo i le tofiaina mai o sui tamaitai mai totonu o pulega a 

alii ma faipule. E pei o lou agaga lena o lea e tau avatu ai se manatu. O le 

filifiliga o sui tamaitai ma e aumai i totonu o pulega a alii ma faipule, e pule 

lava afioaga ma latou faiga. Ae pei o le agaga lena o lea e tau vaai atu ai i le 

Tulafono lenei, e pei o lea e faatonu atu e le Matagaluega, ia totonu o pulega 

a alii ma faipule, po o tina ia. Fai mai seiloga e i ai se komiti ma faapena. O 

lona lua o le manatu o lenei itumalo lau Afioga i le Fofoga Fetalai, o le tulaga 

lea ou te tau faanoanoa ai, o lea lava e molimauina se i tulou le faailoga lanu. 

O lea e fai mai o le 60% e tatau ona tina, ia silasila foi i lenei vaitau ma le 

tatou i ai i lenei soifuaga. Ua tutusa uma lava galuega e fai e tama, ua lalaga 

ietoga foi tama. O le tele o mea ua faatino e tama, ua faatino foi e tina nisi o 

auaunaga. Ae vaai lou sui i lenei Tulafono, e pei o lea e faamamafa mai ai, 

ia 60% ia sui ia po o Komiti Faufautua ia o tina. O lona uiga la o lau tatalo i 

le Afioga i le Minisita, o le a la le mea e le aumai sao ai le Tulafono ia tau o 

tina, ae aua le avatua fua tama ia. O lea lava e aumai le Tulafono e pei e 

faapatino i tina. Ae pei ona silasila foi lau Afioga i le Fofoga Fetalai ma lenei 

Maota, o le tulaga lea ua i ai tatou ua tutusa uma lava, ua mafai ona Minisita, 

ua tele tofiga ua tuu i tina. E pau lava le mea e le o tuua i le itupa o tina, o le 

ulu. E ulu lava le tama, a o mea uma ua mafai ona faatino e tina. A o le 

Tulafono lea i lau ia vaai, e pei o le agaga lena lau Afioga i le Fofoga Fetalai, 

ua ou tulai atu ai. E pei e faailoga lanu, pe i e fai mai ia 60% ia tina ae a la 

tama? Ae a faapea la e taumafai e tele le itupa o tama, o le a la le mea e le 

faapea mai ai? E leai ni tama, e tau lava o tina, ina ia talanoa ai lava latou i 

mea tau tina, ae aua ne i auai ni tama i Komiti Faufautua ia. Ma le agaga 

faaaloalo. 

 

  FOFOGA FETALAI:  Tulai mai le Afioga i le Sao Faapito. O lea faatoa 

tatou feiloai. Talofa i lau Afioga le Sao Faapito, malo le lagi e mama ma le 

soifua manuia. 

 

  Afioga Hon Fiame Naomi Mataafa (Lotofaga):  Ia faafetai lava, le 

amanaia o lenei usugafono lau Afioga i le Fofoga Fetalai. Ae ona o lea ua 

toe maua o matou avanoa. Ae sa ou fia tulai atu i le mataupu tonu lava lea 

na faaiu ai le saunoaga a le sui faatoa faamaui atu le tootoo, i le 60% lea e 

taua. Ae o lea ou te faitau atu i le suiga o le Tulafono, o le Komiti lea 

Faufautua i totonu lava o le Matagaluega ia o Tina ma Tamaitai. Ma ua leva 

foi ona faatulaga le Komiti Faufautua. Ma sa ou fia malamalama i le 60% 

lea, aua e pei o lea e aumai o sui tamaitai. O lona uiga la o sui o nuu. Ae pe 

o sao la lau faitau, o le isi 40%, o le a i ai pea le avanoa o Faalapotopotoga 

foi lea eseese tumaoti e pei ona sa masani ona i ai i totonu o le Komiti 

Faufautua lea a le Matagaluega. Ma e pei e oo atu ai la lau mataupu i le i ai 

o sui o Faalapotopotoga tumaoti i totonu o le Komiti Faufautua lea a le 

Matagaluega lea ua toe faatulaga mai, ia 60% sui tamaitai. Ou te fia tuu atu 

i tafatafa o le Afioga i le Minisita, le taua o le faiga paaga lea. O lo o i ai pea 

sui o Faalapotopotoga tumaoti a tamaitai i totonu o le Komiti lea Faufautua. 

Ua maua i le saunoaga a le Minisita, o lea e faapea mai, o ia teuteuga uma, 

e faamanino ai ma le toe faaluafesasi ai le vaaiga po o ai o faatulaga atu 

mataupu tau tamaitai ma a latou matafaioi.  

  Ae ou te fia faamanatu atu i le Afioga i le Minisita, o le Komiti tumama, e 

pei foi o le Fono aoao a tina, o Faalapotopotoga tumaoti lesitalaina. Ma ua 

leva foi ona galulue faapaaga ma le Matagaluega o Tina ma Tamaitai. E na 

o le pau ia o mea ou te fia tuu atu i tafatafa o le Afioga i le Minisita e 

faamanatu atu i ai, lena foi sao ma le lagolago a Faalapotopotoga tumaoti a 

tamaitai i totonu o le atunuu. 

 

  FOFOGA FETALAI:  Malo faafetai. 

 

  Afioga Hon TUITAMA TALALELEI TUITAMA:  Faafetai i lau Afioga 

i le Fofoga Fetalai, ona o lea foi ua toe maua manatu o isi ona o manatu o 

isi. E faafetai o lea ua toe tatala i ai le avanoa. Ae manaia ia mataupu o lo o 

laga, e faamanino atili ai foi ma faalautele ai le tulaga...Ai o le mea lea e 

manaomia e le tatou Palemene, ia tali taitasi atu ia latou mataupu, ona le toe 

i ai lea o se nunumi. Lau Afioga i le Fofoga Fetalai, o le mataupu na aumai 

e le Afioga i le faipule ia Olo, ia le tulaga lea faapea i le tofia...Manatua foi 

o lalo o le Tulafono, e filifili mai e Komiti a tina le sui tamaitai o tina, ona 

ave lea i le fono a alii ma faipule e endorse mai ai. Ona aumai lea i le Ofisa 

Sili o Pulega o le Matagaluega, ona tuuina mai lea i le Minisita, e ave i le 

Kapeneta faamaonia mai ai, thats the process. O lo o galue ai nei le ....o le 

ala lea o le aumai o le Tulafono lea, ina ia agavaa ia Komiti a tina nei e le o 

ni nuu mavae, e nominate mai ni a latou sui tamaitai o tina. O le 

faamoemoega lena, ina ia maua la le vaega na ou talanoa atu ai, ia i ai uma 

tina.  

  O le vaega lea ua taua e le Afioga i le Sao Faapito, o lenei mataupu e ao ia 

ona ou asiasi atu i le history, leaga o le mea lea, o lea foi ua tau nunumi ai i 

le tofiga lea o le Komiti Faufautua. O le original lava o le Tulafono 1990, o 

le Komiti Faufautua a Tina, ina ua toe review foi i le 1998, na matua 

faamalosia ai lava Komiti Faufautua, e 30 tina, e 15 Savaii, 15 Upolu ma 

Apolima ma Manono mai le amataga. Aua o lea foi sa seei foi le Afioga i le 

Afioga i le Sao Faapito i lenei foi Matagaluega, sa avea ma Minisita o le 

Matagaluega lenei i futia ua sola. Ae i lau saili atu i le tulaga lea ina ua 

faaafesiligia le tulaga lea o le Komiti a tina. E le i i ai lava se komiti, na 

faufautua a tina, mai le amataga e oo mai i le aso. Seia oo ina tofia loa e le 

Kapeneta ia Komiti Faufautua i lalo o faiga faavae ia o lo o i ai nei le Malo, 

o lea e tofi Komiti Faufautua. O lea la e i ai le Komiti Faufautua lea o lo o i 

ai nei. E 16 sui o lea la ua talosaga mai le Matagaluega, leaga o le Komiti 

Faufautua...na o le toa-tolu tina la e i ai, a o tamaloloa uma. Ona fai atu lea 

i ai, e tatau ona i ai sina paleni, faamamafa pea i le itu o tina. E talosagaina 

lava e 60% tina, ae 40% ia tama. A fai lava foi i le tofiga a le Kapeneta e 

aumai lava o tina uma, o tina uma lava. E pau lava le mea lea e agaga i ai le 

Matagaluega, ina ia aware le Kapeneta, i le tofiga o Komiti Faufautua, aua 

ne i toatele atu tama na i lo tina. O le agaga lea, e pei ona faamalamalama 

atu ai le tulaga lea ma le faaaloalo tele. 

 

  FOFOGA FETALAI:  Malo faafetai. Ou te toe faamanatu atu, sa tatou 

semina i le Tulafono lenei, sa fai le tatou pre-sitting. Vagana la le sui e le i 

auai i le semina, o lona uiga ua le tausisia foi e ia lana tautoga o le loto 

faamaoni. 

 

  Susuga Mulipola Leiataua Laki (Aiga i le Tai):  Ou te iloa lava e te alofa 

mai, o lau tulai mulimuli foi lea. Ae taua na i vaega laiti lau Afioga. Aua e 

pei e tasi lenei mataupu sa sili ona ou taua i le tele o au lauga lau Afioga. O 

lea foi e maua i le saunoaga a le sui o Salega, e le i oo i ai le saunoaga a le 

Minisita. E leaga e i ai isi faasalalauga ia o lo o fai i tua, faapea o lo o tofia 

e le Kapeneta po o le Malo ia sui tamaitai ma sui o nuu ma afioaga.... 

 

  FOFOGA FETALAI:  E leaga o lea ua e...o le amataga o lau saunoaga o 

lea e maua i tua. E leai, o le Palemene, o le mea lena ou te manatu ai, e le o 

se Palemene e taetae otaota le tatou Palemene. E tatou te o i le 

faamalamalamaga a le Minisita, a o le mea ua saunoa i ai le Minisita, o le 

finagalo lena o le Malo. A o a mea ua faasalalau i tua, o mea na o tala a le 

usuga ma le vai. A e faalogo i ai muamua i se upu faapena. 

  Toe tulai mai lava se i.... 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai, e toe tasi lava le mea lea ua misi ia te au, leaga ua uma ona 

ou faamaninoina i lau tali atu, ia le tulaga lea ua toe laga mai e le Afioga i le 

Sao Faapito, le tulaga i isi Komiti foi ia, faapea o le Fono aoao a tina. O lena 

ua uma ona ou faamanino atu, o le Komiti a tina o le fuafuaga lea a le Malo. 

E tasi lava le Komiti a tina i totonu o afioaga ma nuu taitasi ma nuu mavae, 

e tasi lava le Komiti e i ai uma lava tina. O nisi la komiti i tua atu i lea, e le 

o se fuafuaga lea a le Malo. E i ai la nisi Fono Aoao, o la foi na famanino i 

lau tali i le aso lea, e tasi lava le Fono Aoao a le Komiti o tina o Samoa. E 

na o le komiti lea e faafoeina, lea e i ai le Matagaluega lenei. ma e tapuvaetasi 

uma i le Matagaluega a Tina ma Tamaitai. O nisi la Faalapotpotoga a tina i 

tua atu, e le o se mea lena a le Malo. O le faamalamalamaga lea ma le 

faaaloalo.  

  FOFOGA FETALAI:  O le a ou tuu atua le avanoa i le isi Tulafono lea e 

aiga ma le mataupu lea. leaga o lea ua saunoa le Minisita, leaga o tatou faiga 

faavae a saunoa le Minisita e faaamalamalama se mataupu, o lena. Pe afai e 

tusa ai ma lou finagalo e faagasolo le tatou galuega ua see foi le vaa o le 

Fofoga Fetalai. 

  O le mea lea ou te faamalulu atu i lau Susuga Mulipola, Aiga i le Tai, o le 

a ou tuu atua le avanoa i le isi Tulafono lea e sosoo mai ai nei. Faafetai. 

 

  Na faamaonia le lafo ma faitauina le Tulafono Tau Faaofi o Teuteuga o le 

Tulafono o le Matagaluega o Mataupu tau Tina ma Tamaitai 2021 i lona 

faitauga faalua. 

 

 

TULAFONO TAU FAAOFI O TEUTEUGA O LE TULAFONO O 

MATAUPU TAU LOTOIFALE 2021 – faitauga faalua 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai ou te tulai atu e faatu le lafo,   Ina ia faitauina nei le Tulafono 

Tau Faaofi o Teuteuga o le Tulafono Tau o Mataupu tau Lotoifale 2021 i 

lona faitauga faalua. 

  Ma le faaaloalo. 

  Faaluaina e le Minisita mo Pisinisi, Alamanuia ma Leipa. 

 

  FOFOGA FETALAI:  Tulai mai lau Afioga i le Minisita e saunoa 

faamalamalama.  

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai, i lona aotelega, ua taumafai le Tulafono Tau Faofi e teuteu 

le Tulafono o Mataupu tau Lotoifale 1995. O le sini o le Tulafono Tau Faaofi 

e faapea; (a) ia aveesea le tiute tauave o le feutagai ma le Fono a le nuu, e 

uiga i le aveesea lea o le latou sui o le nuu i luga o mafuaaga ua taua i le 

Tulafono. Peitai, e manaomia pea le tepa o le Ofisa Sili o Pulega ma le 

Matagaluega ina ia logoina le fono talafeagai a le nuu mo le filifilia ai o se 

sui o le nuu. Ma (b), ia aiaia ai mo le faagasologa talafeagai e ao ona 

mulimulitaia mo le aveesea ai o se sui o le nuu i lalo o le Tulafono. E faapitoa 

lava mo le aiaia ai o le taiala faavae o faamasinoga tonu e tusa ai ma le 

faagasologa ua taua e pei o le aia tatau a le sui o le nuu e fofogaina ai le 

mataupu e uiga i le faaleaogaina o lona tofi ma tuuina atu i ai se tali a sea 

mataupu. 

  I le fuaiupu 1 lau Afioga i le Fofoga Fetalai, fuaiupu 1, ua aiaia ai mo se 

igoa puupuu ma le amataga. E mafai ona taua lenei Tulafono o le Tulafono 

o Teuteuga o le Tulafono o Mataupu tau Lotoifale 2021, ma o le a amata 

faamamaluina i le aso e tuuina i ai le maliega a Le Ao o le Malo. 

  O le fuaiupu 2 ua teuteuina le Fuaiupu 14 o le Tulafono, sui o le nuu ma 

sui o le Malo e ala i le suia o le upu feutagai i le upu logoina, i lalo o aiaiga 

faatuutuuga o le Fuaiupu 14(3) o le Tulafono. O lenei tulaga, o le a manino 

ai e faapea, e mafai ona aveeseina le tofi o le sui o le nuu e le Minisita i luga 

o le fautuaga a le Ofisa Sili o Pulega e ala i mafuaaga e pei ona faamaoti atu, 

ma o le Ofisa Sili o Pulega e nafa ma le logoina o le nuu e patino i ai le 

filifiliga o se sui o le nuu. 

  Ma (b), ua aiaia mo le faagasologa talafeagai o le aveesea o le tofi o se sui 

o le nuu i lalo o le Tulafono. E faapitoa lava o ni teuteuga ua talosagaina i le 

Fuaupu 14 o le Tulafono, ua aiaia ai e faapea, e ao ona logo vave se sui o le 

nuu e uiga i le avesea o lona tofi, e faapea foi i se sui o le nuu a o le i 

aveeseina lona tofi ona tuuina atu i ai se avanoa e tali mai ai, po o mafuaaga 

foi e tali atu ai i le aveesea ai o lona tofi. 

  I se faapuupuuga lau Afioga i le Fofoga Fetalai ma le mamalu o lenei 

Maota, e laitiiti lava si teuteuga lea e i ai i i, na o le tasi lava le upu lea e agai 

i ai le teuteuga lea, aua o la e i lalo o le Tulafono o lo o faatino ai le galuega, 

e i ai le upu lea o le consult i le faa-Peretania, lea ua suia i le upu faa-

Peretania, inform. Ina ia faafaigofie ai le galuega a le Matagaluega i le 

aveesea lea o se sui o le nuu ua faaletonu po ua i ai ni amioga ua talafeagai 

ai ona le toe tauaveina le nuu, ona i ai lea o ni malosiaga i le Minisita ma le 

Matagaluega e aveesea ai lona tofi, ae inform, ae logo le nuu, na i lo le tulaga 

lea o lo o i ai nei, seiloga e consult. O lona uiga e toe fono le Matagaluega 

ma feutagai ma alii ma faipule sa latou filifilia maia le tofi o le sui o le nuu. 

Na pau lava lea o si tamai suiga, na o sina tamai upu lava lea e i ai le Tulafono 

lenei. Ia, ma le faaaloalo. 

 

  FOFOGA FETALAI:  Malo. Ia, se i tuu atu muamua lava le avanoa i le… 

Ia, leaga o lea e tulai mai le Sao Faapito. Tulai mai lau Afioga Fiame lau 

Afioga i le Sao Faapito.  

 

  Afioga Hon FIAME NAOMI MATAAFA:  Faafetai lava i lau Afioga i 

le Fofoga Fetalai. Ia, atonu o lea e manino le folasaga o le Tulafono ma le 

mafuaaga. Ae i le vaega mulimuli lava lea na saunoa mai ai le Minisita i upu 

ia ua suia le upu felogonai i le upu logoina i le faamalolo mai lea o le pulenuu 

mai lona tofi. Ae i le teuteuga foi lea e aumai i lalo o le 3A(b), o la e fai mai 

ai e faapea, e ono mafai ona toe fai se iloiloga mulimuli ane, i le faia lea o le 

faaiuga e faamalolo. 

  O le uiga la o lou tulai atu ma le faaaloalo, i le ala o mea i tagata faigaluega, 

aua tusa o lea ua faamalolo loa, ae leai ni aiaiga foi lea ua faamuta faafuasei 

lava. A o le tulaga masani, e i ai nai laasaga foi nei e tupu ona faamalolo loa 

lea. O lea la pei ua toe liliu le mea, faatea muamua ae toe fai laasaga 

mulimuli, foi lea i le uiga i le Tulafono. O lea la e saunoa mai, ma ou te maua 

lelei le finagalo e faapea, e faafaigofie ai le galuega a le Matagaluega. Ou te 

le o manino lelei la, po o le a le faigata lea e i ai i le feutagai muamua ae le 

i faamaloloina. Aua o le suiga lena o lea ua i ai nei. A o lea e i ai le avanoa 

e feutagai ai mulimuli. E pei na o le pau lava lena o le itu lea, e fai lava sina 

paaa, na o le avatu lava tipi motu loa vaeane lau Afioga ma le Maota. A o 

tulaga masani o tagata faigaluega, e i ai lava laasaga foi lea ona oo atu loa 

lea i le faamalolo. Na o le pau lava lea lau Afioga.  

 

  FOFOGA FETALAI:  Malo. Se i tulai mai le Palemia. 

 

  Susuga Hon TUILAEPA AUELUA FATIALOFA LUPESOLIAI 

LOLOFIETELE NEIOTI AIONO GALUMALEMANA Dr. SAILELE 

MALIELEGAOI:  Lau Afioga i le Fofoga Fetalai, e tele lava ituaiga 

faaiuga e fai, e tatau foi ona malamalama i ai le sui usufono faatoa faamavae 

atu nei lona tootoo. O lea tatou te talanoa i pulenuu, e le mafai foi ona 

faatusalia pulenuu i le aufaigaluega a le Malo. E tele lava taimi e tupu ai mea 

ia, faamuta ae toe o atu le savali feutagai. Ia e faapea lava le faaleaganuu, e 

faavae i luga o le avatu aumai. E tele mea faapea e tulai mai, aemaise lava o 

le faatoa malamalama mulimuli, e tele lava le polokiki lea e tupu i totonu o 

afioaga. O le ala lena, e tele lava le tulaga o le tofa fetalai e faatino i tofiga 

ia faalenuu, o mea o pulenuu. E tele lava taimi e tulai mai ai i luga o lipoti 

ua aumai e sese le pulenuu, ae faatoa maua mulimuli ane ina ua fai feiloaiga, 

e leai e le o le pulenuu e mafua ai. E toe fetuunai lava la. E i ai lava la le 

fetalai i le faaiuga. E tutupu soo lava mea ia ma oo lava ina to atu ai au i 

totonu, aemaise o aga lava ia e masani ona tupu, p o le a lava le mea e tulai 

mai e aafia ai le Minisita, a o aga lava ia a lo tatou atunuu e manao lava e 

omai e vaai au. Ia ona ou toe valaau lea i le Minisita matou talatalanoa ma 

maua ai foi le mafiafia o le polokiki lea e tupu i totonu o nuu, e oo lava i isi 

sao, sao matutua lava o le nuu, o lea foi e aafia ai. 

  Lau Afioga o le tulaga lena, o le mea masani i isi taimi, ia o le taofi loa, 

faapafala le tofiga. Ae atoa loa le 3, 4, 5, 6 masina, ua leai se pulenuu ua leai 

se tofiga ia ona toe omai foi lea o le nuu matou feiloai. A o le tulaga lea, o 

le faaupuga lava o le Tulafono o le faaupuga o le Tulafono ina ia fofo ai le 

mataupu e faigata, a o lea lava e i ai le tulaga lau Afioga e faatino ai a tatou 

tu ma a tatou agaifanua i feiloaiga ma le nuu e savalia mai au nei ma valaau 

le Minisita, ia matou toe feiloai ai. E manatua foi e le Sao Faapito, e i ai foi 

mea faapea e fitoitonu i lana Matagaluega. Ia ona ou valaau foi lea i ai matou 

feiloai, e tele lava le fetuunaiga, ma o le uta a le poto e fetalai. Lau Afioga i 

le Fofoga Fetalai, e faaaoga le common sense i le tele o le taimi.  

 

  FOFOGA FETALAI:  Malo faafetai. Ia se i tulai mai le sui usufono mo 

Anoamaa Sasae. 

  Afioga Alaiasa Muagututi’a Moefaauouo Malagaitutogiai Sepulona 

Moananu (Anoamaa Sasae):  Faafetai lava mo le avanoa. O lea foi ua 

faalogologo lava i le tatou Tulafono lenei ma le totoa, e pei o lea e fai mai, 

pe logo pe soalaupule pe feutagai, o le mea lava e tasi pe a sau le pulenuu 

faatino lava ona tiute na aumai ai e le nuu. Ae a sau loa ua amata pei ona 

saunoa i ai e i ai lava polokiki ia e fai, ia ona faaletonu foi lea o le tauavega 

o ona tiute. Ae i ai foi le isi itu, leaga e eseese tofiga a tatou pulenuu i nuu i 

tua. Ae pei la a lelei le mafutaga a le pulenuu lea e sau ma le Matagaluega, 

ona pei lea a tau aia atu le Matagaluega i le tofiga o le pulenuu a le nuu. O 

le mea la lena e tatau lava ona faalogo pea le Matagaluega i e ua tusiaao i ai 

le nuu. Po o le ava le lelei, po o le a le lelei o le auaunaga, e leai, o le pule 

lava la e i tua i le tatou nuu. 

  E tasi lava leamea lau Afioga sa ou faalogo i le mea lea o le faoaai, pei e le 

manaia lea upu i le faalogo i ai ne i te i ua upuia ai le ituaiga lea e i ai matou 

lea le nonofo i i i Api i le nuu tu taulaga, pei a faaigoa faapea o lea matou te 

nonofo i ni faoa aai. A o le paia lava o Samoa e maota tauave lava i mea 

faapena. O le ala la o lou fia fesili i le Afioga i le Minisita, pe i ai se avanoa 

e fai ai nuu o faoaai nei i se taimi o muamua i luma, ina ia faataua uma ai 

tofiga nei a le tatou Malo, fai ai le pulenuu, fai ai komiti o tina ma tulaga 

faapena lau Afioga, ae aveese ai lea upu o le faoaaai. Leaga a tatou o foi i le 

Tulafono o le palota, seiloga e te resitala lelei ma fai lou matai i se nuu faavae 

i le mea e te nofo ia, faatoa mafai lea ona e resitala i le palota. Lona uiga la, 

ua tatau ona vaavaai i ai, aua e tetele nuu ia o lea e alaala ai ma papaaao tupu 

ma tamalii o le atunuu. 

  Ia, e pei o se agaga lea lau Afioga e tuutuu atu i talane o le Minisita. Ma 

lou faaaloalo lava. 

 

  FOFOGA FETALAI:  Malo.  Tulai mai le Palemia… 

 

  Susuga Hon TUILAEPA AUELUA FATIALOFA LUPESOLIAI 

LOLOFIETELE NEIOTI AIONO GALUMALEMANA Dr. SAILELE 

MALIELEGAOI:  Lau Afioga i le Fofoga Fetalai, se i ou tulai atu lava i le 

tulaga lea i le filifilia o le tagata e avea ma tagata faigaluega a le Matagaluega 

po o le Malo e auala atu ai faiga faavae a le tatou Malo. Le agaga lava lea e 

lafo le tiute i le filifilia o sui, o le mea lena o lea tatou te sau ai. E ave lava 

le avanoa i le nuu. Ae o lea tatou te iloa lelei foi aga faalenuu, e i ai taimi e 

aumai ai le tagata ua matua le aoga lava, e le aoga e alu i uta e vaai. Ma e i 

ai foi taimi e aumai ai le tagata ua talafeagai. Ma o lea e maua uma e le 

Matagaluega, e sau foi ia te au finagalo ua faaalia mai i le matua leaga o le 

pulenuu. Lau Afioga i le Fofoga Fetalai, se e le natia lena mea, e i ai mea 

faapena e tutupu i totonu o tatou nuu, e malamalama lelei i ai tatou e saofafai 

i totonu o fonotaga ma fai filifiliga faapea. Ua le tasi foi pe lua lou tautala 

soo i le mea lea, se aumai tagata aoga ae aua le aumaia tagata e faalagolago 

i le mamalu ae le alu i uta e vaai le mea lea e tupu. Ia ua faafia ea ona fai 

fesoasoani a le Malo, na ave tupe e uunaia ai le pulenuu e alu e faatonu 

taulelea e o e faamama le auala, ae sau le faaiuga, e leai lava ma se mea e 

faia. O ituaiga pulenuu la na, e le mafai ona faaalu tupe a le Malo e totogi ai 

alauni pe afai e leai se aoga, a o lea foi tatou te iloa lelei tonufai i totonu o 

nuu. Ma o le tulaga lava ia i mea faapea, e le aoga loa se tagata ua tofi atu i 

luga o le fautuaga a le nuu, e toe omai lava isi o le nuu lipoti mai, o isi foi 

tamalii. E le mafai la ona faia se iuga foi lea faasoloatoa, o le mea e fai mai 

ai le nuu o le mea lena e fai. 

  Lau Afioga i le Fofoga Fetalai, tatou te iloa lelei, tatou nei e saofafai i 

totonu i le faiga o tonu, tatou nei e filifilia pulenuu. Lau Afioga i le Fofoga 

Fetalai, o lea e i ai le tofa fetalai. A iloa loa e le Matagaluega o se tagata ua 

aumai ua matua leaga lava ma e le te i te i ua iloa e le Matagaluega, e toe 

lipoti mai lava e isi foi matai faiupu o le nuu. 

  Lau Afioga i le Fofoga Fetalai, sa ou manatu e le tele ni upu e fai i i le 

Tulafono lea, maioio lelei. Ma e le te i te i fai le Tulafono, na ala ona fai ona 

o mea ia e tutupu. Lau Afioga i le Fofoga Fetalai, e le i soona faia le 

Tulafono. 

 

  FOFOGA FETALAI:  Malo faafetai. Ia, ua lava le saunoaga a le Palemia 

e faamalamalama uma ai nei mataupu. Se ua tatou… o ita foi ua 9 tausaga o 

ou pulenuu, pulenuu faa-tolu. Ioe. Ma o le mea lava lea o lea e i ai. Tainane 

foi o lea e complain nai o tatou sui o le Palemene e o atu e aumai le pulenuu 

e faasaini i a outou pepa ae o la e foi e nana e le isi foi faipule. E faapena 

uiga o le soifua lea tatou te i ai. A o le tofamamao. Ioe. O le mea la lea, ia 

malilie ia… 

 

  Na faamaonia le lafo ma faitauina le Tulafono Tau Faaofi o Teuteuga o le 

Tulafono o Mataupu tau Lotoifale 2021 i lona faitauga faalua. 

 

 

TULAFONO TAU FAAOFI O TEUTEUGA O LE TULAFONO O 

FAIG PALOTA 2021 – iloiloga auiliili 

 

  FOFOGA FETALAI:  E tusa ai ma Tulafono Tumau e amata le iloiloga 

auiliili i le Fuaiupu 2.  

 

FUAIUPU 2: Ua teuteuina le Fuaiupu 2. 

 

FUAIUPU 3: Ua teuteuina le Fuaiupu 8. 

 

  FOFOGA FETALAI:  Ia se i… 

  Tofa LEALAILEPULE RIMONI AIAFI:  Lau Afioga i le Fofoga o le 

Fono, sa ou faapea e tapena mai se suiga o le Fuaiupu lena e 8, le Fuaiupu 

3. E i ai le upu lena e i ai i le Vaega 3, f3, e i ai le vaega lena e tatau ona 

aveese pe suia lau Afioga. O lea sa ave lava le tuualalo i le suiga lena e 

aveese leaga e le lelei. Sa faapea la e tapena mai, ia ai ua misi pe sese le 

faauigaina. Aua o lea o le a pasi le tatou Tulafono, e tatau ona aveese le upu 

lena lau Afioga pe suia i se upu talafeagai. 4(3) le upu lena e i ai lau Afioga, 

o le upu lena e i ai, paaga faapouliuli. 

  O le isi vaega lau Afioga, ua tele lava le suiga i le mataupu lenei. O le mea 

lea i le vaega 2… 

 

  FOFOGA FETALAI:  Ia o le a le mea e te popole ai pe afai e leai sau 

paaga faapouliuli. Ia se i faauma mai, aua e popole le tagata o lena e aafia 

ai. Ae se i saunoa mai pea ona tali atu lea o le Minisita.  

 

  Tofa LEALAILEPULE RIMONI AIAFI:  Le vaega lea ua tuutalaloa 

tele le fuaiupu lea i le kamupani lea… lau afioga, ona sa manaia le Tulafono 

muamua i le vaega lea sa i ai ole tiute a le Malo i fafo. O le tatou palota lea 

e fai nei lau Afioga, o lea e i ai tagata ua talia e fai ma sui tauva a o la e 

faigaluega i isi atunuu ma nonofo mau ai. Ona la o lea ua maua le alofaga 

lea, ua tuutalaloa tele le kamupani lea i le definition o le organization, i le 

faamatalaina o le faalapotoptooga. O le uiga o lou manatu, e mafai lava ona 

fai sau pisinisi i inei ona e alu lea e te nofo i fafo, leaga o lea ua kava oe i le 

Tulafono. Ua tatau ona toe tagai i ai lau Afioga i le agai i luma pe a tatou toe 

foi mai.  

  O le isi mea, o le vaega lea o le h(b) i le nuu, ona o le mea lea e tupu nei na 

tatou o atu e resitala ae saunoa mai le Ofisa o le Komesina, na o le nuu foi 

lea la e aloaia e tina ma tamaitai, e i ai nuu ia e tai vaelua ae a avatu la i tai i 

le faamasinoga, e le taliaina e le faamasinoga lena definition. O la e avatu 

latou tiga ona fai atu o la e i tua ma le nuu, o la e vaeluaina le nuu o le sui 

lea e faatu mai o le itu a le nuu, ae faapea mai le faamasinoga, e leai. Leaga 

a fai lava lana tautua e fai lava, ia ona talia lava lea ona e le o lelei ma manino 

le faamatalaga lau Afioga. E le o manino mai le Tulafono. Sa tatau ona tuu 

i le Tulafono, afai ua vaeluaina le nuu, na o le nuu o lea e aloaia e le Malo, 

o lea e i ai le pulenuu ma le… o le mea lena e tatau ona talia. Ia e tele nai 

suiga, ae pei o nai mea na lau Afioga e toe tagai ifo i ai mo le agai i le lumanai 

pe a tatou toe omai. Ma le faaaloalo lava. 

 

  FOFOGA FETALAI:  Malo faafetai. Se i tautuana ane ma le Minisita ma 

le Matagaluega teuteuga ia ua fautua mai ai le sui usufono mamalu o 

Lealailepule. 

 

FUAIUPU 4: Ua teuteuina le Fuaiupu 11. 

  Faamaonia le Fuaiupu 2, 3 & 4. 

 

  FOFOGA FETALAI:  Ia, talu ai o lea ua tatou taunuu i le tatou malologa 

masani, le a faataatiaese Galuega a le Fono Aoao Faitulafono mo lana 

malologa masani ona tatou toe taliu mai ai lea faaauau le tatou galuega, 

 

 

  Na faataatiaese Taualumaga a le Fono Aoao Faitulafono mo lana 

malologa masani i le itula e 10:44 i le taeao ma toe faaauau i le itula e 11:38 

i le taeao. 

 

 

  FOFOGA FETALAI:  Ou te faasilasila atu ua toe amatalia Taualumaga 

ma Galuega a le Fono Aoao Faitulafono. 

  Ia ua ou manatu ua maua le faasiligamalosi e le paia o le Palemene e 

faaauau ai le galuega ae faapea foi le mamalu o ofisa o le Malo. E 

faataatiaese le Galuega a le Fono Aoao mo lana malologa o lo o faia le 

iloiloga auiliili o le Tulafono Tau Faaofi o Faiga Palota 2021.  

 

FUAIUPU 5: Ua teuteuina le Fuaiupu 18. 

 

FUAIUPU 6: Ua teuteuina le Fuaiupu 47. 

 

  FOFOGA FETALAI:  Ia, se i tulai mai le… 

 

  Tofa LEALAILEPULE RIMONI AIAFI:  Lau Afioga i le Fofoga o le 

Fono… Faafetai lava i lau  

Afioga, faafetai foi mo le faasiligamalosi i tapenaga a le Matagaluega. Malo 

faafetai.  

  Atonu o nei manatu e avatu e aoga i le agai i luma ma le toe foi mai o tatou 

ma le iloiloina o le Tulafono lenei. Ona e fai lava si ogaoga tele o vaega ia, 

aemaise lava matou ia na aafia ai. O le vaega lea e 6 lau Afioga i mea ia o 

tau e faaee atu, Komesina. Ona o le mea lea na tulai mai, na aafia ai ma 

matou nei i tau nei, aua sa faapea le manatu, o le faamasinoga lea e fai, case, 

o le va o le Komesina ma le o lo o tetee, ae uma ane isi moliaga ia na fai, ua 

lavea atu ai ma le pulenuu. Ona alu loa lea o le pulenuu e sue sana loia, e toe 

iu mai lava la i le sui faipule. E le taugofie lau Afioga. O le uiga o lau tala, 

o le pulenuu, o le uiga o le pulenuu, o le faaupuga lea aua ua le toe i ai se 

pulenuu, o le sui o le Malo. O le tagata faigaluega a le Malo. O lona uiga, e 

tatau foi la ona puipui, e defend e le Malo i le taimi e fai ai le moliaga lea. 

Aua foi e le o suina sui ia tauva, o lea e ave sao le talosaga i le Komesina o 

Faiga Palota. Aua o isi o pulenuu, ua ala ona le sainia pepa, ona o la e 

mulimulitai i tulafono na avatu, aua le sainia pepa e le atoa, o le tagata e le 

atoa le 3 tausaga o matai, pe le i atoa le 3 tausaga o fai lana monotaga. E le 

mafai foi la ona saini e le pulenuu, aua e molia ai foi le pulenuu pe a saini 

sese. Peitai, o lea la ua le sainia e le pulenuu ona i lona talitonuga e sao ia, 

ae molia ai loa la e le sui lea, lea e sau e molia. Ona alu loa lea o le pulenuu 

sue lana loia e puipuia ia. I lou talitonuga, o le matafaioi lea a le Matagaluega 

o Faiga Palota, leaga e le faapea ua le saini le pulenuu ona o sona manatu e 

aua le saini. E ala ona le saini, ona o aiaiga ia e avatu i lalo o le Ofisa o Faiga 

Palota. E pei ona ou fai atu lau Afioga, e aoga manatu nei mo le agai i luma 

e toe tilotilo i ai i le vaega lea leaga o lea e sau, sa tatau ona aumai i i, o le 

case lea o le a fai po o le feteenaiga lea i le tagata e sau e molia, e molia sao 

lava le Ofisa o le Faiga palota, e o la latou e defend, e i ai le Ofisa o Loia e 

faia. A o lea foi ua toe faaee mai ia matou nei lea na aafia. Ia, o le tulaga lena 

lau Afioga e tatau ona toe tilotilo i ai mo le agai i luma. Ma lou faaaloalo 

lava. 

 

  FOFOGA FETALAI:  Malo faafetai. Malie le Minisita se i tulai mai le… 

leaga o lea e tulai mai le isi faauilavea ona saunoa ai lea. 

  Se i tulai mail au Afioga i le Sao Faapito. 

 

  Afioga Hon FIAME NAOMI MATAAFA:  Lau Afioga i le vaega lava 

lea ua oo i ai le faasologa, o lea la ua tautalagia i lalo o le (f), e ao ina saini 

pe faamaonia tulaga e moomia e le Tulafono e tauagavaaina ai le sui tauva. 

O lea la e i ai ma le saini a le sui o le nuu. O lau la mataupu e fia tuu atu i le 

Afioga i le Minisita, ona o lea e maua o le agaga o le Tulafono lea ina ia 

faaatoatoa lelei Tulafono ina ia le taumate le faia i ai o faaiuga a le 

Faamasinoga. 

  O lau la mau lau Afioga i le Fofoga Fetalai, e uiga i le saini o le sui o le 

nuu po o le alii po o le tamaitai, o se manaoga faaletulafono. A o lea sa 

matauina i le faagasologa o faamasinoga ia i mataupu tau palota, ua fesiligia 

le saini. Ia lea sa saunoa le sui faatoa mavae atu le tootoo i le le saini. A o 

au la, ou te fia tautala i le pulenuu ua saini. O le uiga la o lau faamatalaga 

lau Afioga i le Fofoga Fetalai, a faapea e pei ona aliali mai i faamasinoga ia 

na faagasolo nei, ua fesiligia le saini a le pulenuu, a o le saini a le pulenuu o 

le manaoga faale-Tulafono. O lona uiga la ua avea faamasinoga ia ua uma 

ona fai, i le fesiligia o le saini a pulenuu o le a tatala ai loa le mea lena, e 

mafai lava ona lui pulenuu uma o le a faia le galuega lea. O le uiga la o le 

fesili, po o le a tonu lava le tulaga faale-Tulafono ma le malosi o le Tulafono 

lena e alu i le saini lea a le pulenuu? Vagana lau Afioga i le Fofoga Fetalai, 

pe ua faletonu pe ua le talafeagai ma le Tulafono le faiga o le tofiga o le 

pulenuu. Ona ou manatu lea, e alaga tatau ona luiina le saini lea. Ae a faapea 

o la e mautu lelei le tofi o le pulenuu ae ua fai le saini, o le toe tatala lea na 

tatala ai i faamasinoga ia na fai. E fia tuu atu la i tafatafa o le Minisita, o le 

mea lena o le a tupu, e pei o le a leai ni malosiaga faale-Tulafono o le 

manaomia o le saini a le pulenuu. O le mataupu lea lau Afioga. 

 

  FOFOGA FETALAI:  Malie, se i tulai mai lava le Palemia. 

 

  Susuga Hon Tuilaepa Auelua Fatialofa Lupesoliai Lolofietele Neioti 

Aiono Galumalemana Dr. Sailele Malielegaoi:  E taua tele le faaaliga i le 

taofi lea e fai. Ma e sala foi ina umi le tatou felafolafoaiga. E talu lava ona 

ou oo mai i le Maota lenei, ma o lea ua 40 tausaga o ou i ai i totonu o le 

Maota lenei faaauau. O faia pea teuteuga nei, Tulafono o Faiga Palota. E 

uma loa lea faiga palota ua avea ma...faiga faavae a le Vaega Faaupufai lenei 

e tu i le Malo, e fai tatou Komisi suesue. Ona taumafai lea o le Kapeneta e 

tuu i ai i totonu o Komisi suesue lenei nisi ua pauu, e le gata i le faiga palota 

faatoa uma atu, ae o nisi faiga palota muamua, i le mafuaaga latou te 

malamalama lelei ia latou foi mea sa fai. E malamalama foi i mea sa fai e isi 

faipule. O le a avatu sina faamalamalamaga. O le tulaga na palota ai isi i 

igoa o isi ua leva ona feoti. Ona fai ai lea o le moliaga ma malo le molimau 

lea na aumai, ona ua avane nei ua sue mai tagata nei na palota, aumai pepa 

palota. Aumai loa ma iloa ai, o tagata ua leva ona feoti, ae o lea ua toe palota 

i totonu o lola. Ona fai ai loa lea o le tatou ID mo le uluai taimi, afua i luga 

o le Komisi suesue. Se i saili se auala e faaamiotonuina ai, ia tatou faiga 

palota. E le i i ai se isi na miti, e i ai isi mea o le a tutupu mai ai, o le a faatupu 

ai le isi uiga fou. O le alu atu o le faipule e lau mai latou ia, e aumai e fai o 

latou ID. Ua poto foi tagata latou, afai na alu atu Kome e aumai, tuu i ai le 

$20 faatietie mai ave fai le ID, ona faapea loa lea o le tagata lea. Ae se 

manaia foi sia mea. Te i ua alu atu le isi, ua fai sou ID? A o lea ua uma. E 

leai. Ia oso i le taavale maua le isi $20, sau fai le ID ua lua ID. Alu atu le isi 

sui, ua fai sou ID? E leai. Ona alu ai lava lea, o isi ua tai 10 ID, a 10 sui tauva 

ua 10 foi ID. O le fesili? O ai lea e mafua ai ona tupu le mea lea? O sui 

faatutu.  

  O lea sa tatou faalogo nei, ua toe soloia e le Matagaluega isi pepa ia na ave 

e faatumu mai e latou e mamai, e palota muamua ae le i oo i le faiga palota. 

Ae o lea ua sau lipoti, o la foi ua o isi sui e aoao mai pepa a latou na, e aumai 

e latou te faatumua, i le agaga e tasi, ia palota ia i latou.  

  Lau Afioga i le Fofoga Fetalai, e mai lava i le taimi lena e tau mai nei, o 

lea lava e tutupu faafitauli. Ae tutupu ia ai? E tutupu ma fai e sui ia e o i le 

palota. Lau Afioga i le Fofoga Fetalai, ua matua fiu le Malo e teuteu, o lea 

foi la ua fai atu lea teuteuga. E ono tupu nei foi, e uma atu nei foi le faiga 

palota, pe sao mai le Faigamalo lea, aua o lea e toa-fa o latou sui, ona o mai 

loa lea fai le Malo. E toe fai foi se isi Komisi suesue, i luga o tulaga, ua i ai 

foi isi soligatulafono fou ua tulai mai. Ae mafua ia ai? E mafua i sui faatutu. 

Lau Afioga i le Fofoga Fetalai, e manaia tele le tatou taumafai e saili le mea 

moni, e fiu lava e saili le mea moni ae tupu lava. Ae le tuua ai le tatou 

taumafai pea, taumafai pea, taumafai pea.  

  E oo foi la i saini nei, e fiu e faataoto aulape, ae i ai lava mea e ono tupu 

mai. O le mea lea, o le a le mea ua i ai, faaalu, tatou mataitu, tatou mataitu 

po o le a foi nisi mea o le a tutupu mai ai. Lau Afioga i le Fofoga Fetalai, e 

pei o le tulaga lena o lea ou te tulai atu ai. Ua matua fiu e fai ia mea nei o 

Komisi suesue, ae tasi lava le agaga, se tuu ia le sui lea e palota, ia fai lana 

faaiuga i le musumusuga o le Agaga, na i lo le alu atu o le isi taumafai, palota 

mai ia te au.  

  Lau Afioga i le Fofoga Fetalai, o le mea foi lena e iu i nei teuteuga. E uma 

atu foi nei teuteuga po o le a le mea e oo i ai, i le tatou vaai ua matua full 

proof, e leai se mea e tatau ona toe tupu mai ai, ae le uma lava le sailiili o le 

mea e sao ai le solitulafono i luga o le tulaga o le fia malo. Lau Afioga i le 

Fofoga Fetalai, e na ona ou faaopoopo atu, ae o lea ua taoto fesili, ia se i tali 

atu le Minisita. Ae aoga tele manatu e lagalaga, e tatou te toe mafaufau ai i 

mea na tatou omai ma taumafaiga e faalelei ai faiga palota ina ia sau pea le 

tagata ia, e palota i luga o lona lagona, o ai le sui e manatu ia, e tatau ona 

palota i ai. O le ideal lena o lea tatou te taumafai uma i ai. O lea ua taoto 

fesili, ia se i tali atu le Minisita, o mafaufauga ia i le taimi nei, ma le 

faamoemoe atonu o se mea lelei le mea lea e fai nei. Ma le tatou le iloa, e 

ono tulai mai foi nisi taumafaiga a i latou e aloese ai ma maulu i le va o uaea 

ia e ono maua. Aua o isi na mea e fai e isi tagata. Ae pau lava ia o mea, e 

tilotilo, tilotilo, e alu le aso atoa o tilotilo po o fea le mea e maulu ai, ma sao 

ai i le Tulafono, ma iu ai foi ina o mai e fai faamasinoga i i.  

  Lau Afioga i le Fofoga Fetalai, na o sina pata e faapata ai le tatou mataupu, 

ae manaia tele le felafolafoaiga o fai nei.  

 

  FOFOGA FETALAI:  Se i tulai mai le Afioga ia Olo, ona sosoo ai lea ma 

Faumuina Tiatia Liuga. 

 

  Tofa Olo Fiti Afoa Vaai:  Faafetai, i lau Afioga i le Fofoga Fetalai, e le 

umi foi se matou vaivaiga i lea foi Tulafono. Ia e moni, o le tatou atunuu i 

le Tulafono lea o Faiga Palota ua siamupini i le fai teuteuga. O palota uma 

lava, e teuteu ai lava. O isi atunuu i lau tilotilo, po o ua tai 20, 30 tausaga na 

gata ai latou teuteuga. Ae na lava tou te silafia ma tatou iloa, ia uiga o lenei 

foi mea. O lona lua lau Afioga i le Fofoga Fetalai i le mea lea o le pulenuu. 

E i ai lava tulaga foi ia, i lau matau i le Tulafono, e le o malosi tele le 

tulafono, i le faatonuina o le pulenuu e tatau ona saini. Aua o le mea lea ua 

i ai i lau tilotilo i le Tulafono, e pule lava le pulenuu pe saini pe le saini, i le 

faamaoniga o sui tauva. Ona foliga mai laia a saini ua approve le sui tauva, 

ae a le saini e consider, ua declined le mea faapena. O le isi foi la tulaga, e 

le o i ai se moliaga mamafa i le tulaga lea, e limataitaiina ai le galuega 

faapulenuu. O isi foi, ou te molimau atu lau Afioga, o isi sui ia e tauva, e le 



2330 
 

malamalama le itumalo po o ai na sainia pepa. E moni lava lau faamatalaga 

lea, ae na ona faataatia atu lava i le Afioga i le Minisita ma le latou 

Matagaluega ia le tulaga lena. O isi foi e tatau lava ona saini le pulenuu i se 

sui tauva e faaalu, ma i ai ma le faaupuga, e sa ona toe withdraw i mea 

faapea. A o lea ua uma ona saini le pulenuu, ae le i atoa se 2 vaiaso ae toe 

withdraw mai. E aliali mai ai na i mea faatogafiti i tulaga faapena.  

  Ia o le mea lea na saunoa i ai Leala, o le nana pulenuu mua lena o lea e i 

totonu o le tatou Palemene, o Lealailepule. Ma le faaaloalo faafetai. 

 

  Afioga Hon Faumuina Tiatia Faaolatane Liuga:  Faafetai i lau Afioga i 

le Fofoga Fetalai, ou te iloa e ala ona ou naunau i lenei Tulafono o Faiga 

Palota, o au le isi sui e le misi faiga palota ma mea nei o faamasinoga. E tasi 

lava le vaega ou te fia faatepa i ai le Afioga i le Minisita, o le tulaga lea i 

agavaa. O le teuteuga po o le toe faataatiaina o le Tulafono i le 2019, na tuu 

ai i totonu le malosiaga o le Komesina o Faiga Palota, e fai e ia lana faaiuga 

ma tausi e ia, ia le tulaga lea. Afai e ave e se isi o sui tauva i le faamasinoga. 

E le o sui tauva e tatau ona o i tai, e tatau ona alu le Komesina e defend lana 

decision. Ma totogi e ia le tau. Ae sao lelei ia finagalo ia, aua na tuu i ai le 

malosiaga a le Palemene i le Komesina o Faiga Palota, o ia e faia le faaiuga 

mulimuli, o ia foi e tu e defend lana ia faaiuga ma totogi e ia le tau. Ma lou 

faaaloalo lava. 

 

  FOFOGA FETALAI:  Se i tulai mai ia...O lou avanoa mulimuli lenei. 

 

  Tofa Lealailepule Rimoni Aiafi:  Ou te talitonu lava o lea e soisoi le 

afioga ia Olo ia ma tala. E pau lava le mea e mafai ona e nanaina, o le mea 

e leai se ola, e mafai ona e tago tuu i lau tago pe mafai ona e fealuai ma oe. 

A o le tagata soifua, e le mafai ona e nanaina, aua foi e mafai lava ona lafi, 

ae ioio pe valaau mai. Ae ui i lea, e taua... aua o lea e saunoa Olo, e pule le 

pulenuu pe saini pe le saini. E leai, o la e i ai le Tulafono. O ala e manino le 

Tulafono, saini ma lou mautinoa, ma e le saini i lou mautinoa e le o faia 

se...o la ua i ai le Tulafono o lo o ua taatia. Afai e te talitonu ma lou loto 

atoatoa e le o faia se monotaga, aua e te saini. O le mea la lea e i ai lou 

pulenuu, e le gata ina saini faamaoni, toe fai ma le lecture a le tagata i totonu 

o le falefaamasino. E manaia tele ua tele lava le aoga mo le tapenaga a le 

Ofisa, ae o Leala e le o se tagata nana tagata, e faaaliali tagata, faafetai. 

 

  FOFOGA FETALAI:  Se i tulai mai le Minisita o Faiga Palota.  

 

   Afioga Hon FAAOLESA KATOPAU T. AINUU:  Faafetai i lau Afioga 

i le Fofoga Fetalai mo le avanoa. Faafetai i le Taitai o le Maota mo le 

faamalamalamaina o le mataupu. Ae o manatu uma ia e tuu mai e sui 

mamalu, e aoga mo le toe tilotilo i ai le Malo pe a ae mai le isi Paeaiga, e 

aoga tele. E pei ona faamanino atu i le folasaga analeila i le taeao, o le agaga 

o le teuteuga lenei, o le faamaninoga o le Tulafono ua taatia. A finagalo tatou 

e toe sui, ia toe sui i le taimi e tatau ona sui ai, a o le taimi lenei, na o le 

faamaninoga lava o le Tulafono, mo le manino o le fale la e i fale. 

 

  FOFOGA FETALAI:  Ia manaia le tali a le Minisita. 

FUAIUPU 7:  Ua teuteuina le fuaiupu 156. 

 

  Faamaonia. 

 

 

 

FUAIUPU 1 MA LE IGOA 

FUAIUPU 1: Igoa puupuu ma le amataga 

IGOA: Teuteuga o le Tulafono o Faiga Palota 2021 

 

  Faamaonia. 

 

 

 

  Na faagasolo le Tulafono Tau Faaofi o Teuteuga o le Tulafono o Faiga 

Palota 2021, e aunoa ma se Teuteuga. 

 

 

TULAFONO TAU FAAOFI O TEUTEUGA O LE TULAFONO O LE 

MATAGALUEGA O MATAUPU TAU TINA MA TAMAITAI  

2021 - iloiloga auiliili. 

 

  FOFOGA FETALAI:  E tusa ai ma Tulafono Tumau e amata le iloiloga 

auiliili i le Fuaiupu 2. 

 

FUAIUPU 2: Ua teuteuina le fuaiupu 2. 

 

  Faamaonia. 

 

 

 

FUAIUPU 3: Ua teuteuina le fuaiupu 12 

 

  Faamaonia. 

 

 

FUAIUPU 4: Ua teuteuina le fuaiupu 13 

  Faamaonia. 

 

 

 

FUAIUPU 5: Ua teuteuina le fuaiupu 15 

 

  Faamaonia. 

 

 

 

FUAIUPU 6: Ua teuteuina le fuaiupu 16A 

 

  FOFOGA FETALAI:  O lo o i ai le teuteuga i le Fuaiupu e 6. Tulai ai lau 

Afioga i le Minisita o Tina ma Tamaitai. 

 

  Afioga Hon TUITAMA TALALELEI TUITAMA:  Ou te faatu le 

teuteuga i le Fuaiupu e 6 e faapea; 

 

   “TEUTEUGA” 

 

Ia toe faanumera le fuaiupu (2) ae faaofi le faafuaiupu (1) fou e 

faapea. (1) ua teuteuina le fuaiupu 16A(1), o le Tulafono Autu, i le 

aveesea o le upu mavae. 

 

  Faamaonia le Teuteuga 

 

  Faamaonia le Fuaiupu 6 e pei ona teuteuina. 

 

 

 

FUAIUPU 7: Ua teuteuina le fuaiupu 16AAfou. 

 

  Faamaonia. 

 

 

 

FUAIUPU 8: Aiaiga faasaoina ma aiaiga tau soloaiga. 

 

  Faamaonia. 

 

 

FUIAUPU 1 MA LE IGOA 

FUAIUPU 1:  Igoa puupuu ma le amataga  

IGOA:          Teuteuga o le tulafono o le Matagaluega o Mataupu Tau 

Tina ma Tamaitai 2021. 

 

  Faamaonia. 

 

  Na faagaolo le Tulafono Tau Faaofi o Teuteuga o le Tulafono o le 

Matagaluega o Mataupu Tau Tina ma Tamaitai 2021 e aunoa ma se 

teuteuga. 

 

 

TULAFONO TAU FAAOFI O TEUTEUGA O LE TULAFONO O 

MATAUPU TAU LOTOIFALE 2021 – iloiloga auiliili 

 

  FOFOGA FETALAI:  E tusa ai ma Tulafono Tumau e amata iloiloga 

auiliili i le Fuaiupu 2. 

 

FUIUPU 2: Ua teuteuina le fuaiupu 14. 

 

  Faamaonia. 

 

 

 

FUIUPU 1 MA LE IGOA 

Fuaiupu 1:  Igoa puupuu ma le amataga. 

IGOA:        Teuteuga o le Tulafono o Mataupu Tau Lotoifale 2021. 

 

  Faamaonia. 

 

 

 

Na faagasolo le Tulafono Tau Faaofi o Teuteuga o le Tulafono o Mataupu 

Tau Lotoifale 2021 e aunoa ma se teuteuga. 

 

 

TULAFONO TAU FAAOFI O LE TULAFONO O FAIGA PALOTA 

2021 – faitauga faatolu 

 

  FOFOGA FETALAI:  Tulai mai lau Afioga i le Minisita o Faiga Palota. 

 

  Afioga Hon FAAOLESA KATOPAU T. AINUU:  Lau Afioga i le 

Fofoga Fetalai, ou te faitauina nei le lafo,   Ina ia faitauina nei le Tulafono 

Tau Faaofi o Teuteuga o le Tulafono o Faiga Palota 2021 i lona faitauga 

faatolu. 

 

  Faaluaina e le Minisita o Aoga ma le Minisita o Fesootaiga, Faamatalaga 

ma Fesootaiga Vavave Faaneionapo. 

 

Na faamaonia le lafo ma faitauina ai le Tulafono Tau Faaofi i lona faitauga 

faatolu ma faapea ona pasia le Fono Aoao Faitulafono. 

 

 

TULAFONO TAU FAAOFI O TEUTEUGA O LE TULAFONO O LE 

MATAGALUEGA O MATAUPU TAU TINA MA TAMAITAI 2021 

- faitauga faatolu. 

 

  FOFOGA FETALAI:  Ou te tapa lau Afioga i le Minisita o Tina ma 

Tamaitai. 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai, ou te faatu le lafo,   Ina ia faitauina nei le Tulafono Tau 

Faaofi o Teuteuga o Tulafono o le Matagaluega o Mataupu Tau Tina ma 

Tamaitai 2021 i lona faitauga faatolu. 

 

  Faaluaina e le Minisita o Pisinisi, Alamanuia ma Leipa. 

 

  Na faamaonia le lafo ma faitauina le Tulafono Tau Faaofi i lona faitauga 

faatolu ma faapea ona pasia le Fono Aoao Faitulafono. 

 

 

TULAFONO TAU FAAOFI O TEUTEUGA O LE TULAFONO O 

MATAUPU TAU LOTOIFALE 2021 - faitauga faatolu 

 

  FOFOGA FETALAI:  Ou te tapa lau Afioga i le Minisita o Mataupu tau 

lotoifale. 

 

  Afioga Hon TUITAMA TALALELEI TUITAMA:  Lau Afioga i le 

Fofoga Fetalai, ou te faatu le lafo,   Ina ia faitauina nei le Tulafono Tau 

Faaofi o le Teuteuga o le Tulafono o mataupu tau lotoifale 2021 i lona 

faitauga faatolu. 

 

  Faamaonia e le Minisita o Pisinisi, Alamanuia ma Leipa. 

 

  Na faamaonia le lafo ma faitauina le Tulafono Tau Faaofi i lona faitauga 

faatolu ma faapea ona pasia le Fono Aoao Faitulafono. 

TULAFONO TAU FAAOFI O TEUTEUGA O LE TULAFONO O LE 

FAAMAUINA O PULE O FANUA 2020 – iloiloga auiliili 

 

  FOFOGA FETALAI:  E tusa ai ma Tulafono Tumau e tatau ona 

faamaonia muamua e le Fono Aoao le lipoti a le Komiti i le Tulafono Tau 

Faaofi ona sagai atu loa lea mo le Iloiloga auiliili. 

  Tulai mai lau Afioga o le Taitaifono o le Komiti o Atinae eseese. 

 

  Afioga TAFUA MALUELUE TAFUA:  Lau Afioga i le Fofoga Fetalai, 

ou te faatu le lafo,   Ina ia faamaonia e le Fono Aoao le Lipoti a le Komiti o 

lo o fautuaina ai ina ia faagasolo le Tulafono Tau Faaofi o Teuteuga o le 

tulafono o le Faamauina o Pule o Fanua 2020 faatasi ma Faasaoga.   

 

  Faaluaina e le sui usufono o Anoamaa Sisifo. 

 

  Na faamaonia le lipoti 

 

  FOFOGA FETALAI:  Ou te faasilasila atu ua faamaoni nei e le Fono 

aoao le Lipoti a le Komiti i le Tulafono Tau Faaofi ma o le a sagai atu loa 

mo le iloiloga auiliili. 

  E tusa ai ma Tulafono tumau e amata le iloiloga auiliili i le fuaiupu 2. 

 

FUAIUPU 2:  Ua teuteuina le fuaiupu 18 

 

  Faamaonia. 

 

 

 

FUAIUPU 1 MA LE IGOA 

Fuaiupu 1:   Igoa puupuu ma le amataga. 

IGOA:         Teuteuga o le Tulafono o le Faamauina o Pule o Fanua  

                      2020. 

 

  FOFOGA FETALAI:  O lo o i ai le Faasaoga a le Komiti i le fuaiupu 

1 ma le Igoa. Tapa le Taitaifono o le Komiti. 

 

  Afioga TAFUA MALUELUE TAFUA:  Lau Afioga i le Fofoga 

Fetalai ou te faatu le Faasaoga i le fuaiupu 1 ma le Igoa e faapea. 

 

Ia aveesea le fuainumera 2020 ma sui i le fuainumera 2021 ma faitauina 

ai le Igoa o le Tulafono e faapea. 

 

Teuteuga o le Tulafono o le Faamauina o Pule o Fanua 2021. 

  Afioga Hon Faumuina Tiatia Faaolatane Liuga:  Ae le i tuuina mai le 

fesili, e i ai le fautuaga sa ou tuua i le taimi o le tatou pre-sitting. E tatau ona 

tuu i ai, Pule o fanua umia saoloto. E leaga e mix up ma fanua faale-aganuu. 

O lea la ou te fautuaina ai lau Afioga i le Fofoga Fetalai, tuu pea i ai le 

faaupuga lea, Fanua umia saoloto. Faafetai. 

 

  Afioga Tafua Maluelue Tafua:  Ailoga e i ai se afaina. E pau lava le mea 

ia silafia e le Maota nei, e 3 ituaiga fanua ia e i ai, o le fanua umia saoloto, 

o le fanua faale-aganuu ma le fanua o lea e i lalo o le Malo. 

 

  FOFOGA FETALAI:  Atonu tatou faia le upu foi lele, tatou o ia e fai lea 

mea ua i ai i le taimi nei. O le a lou finagalo lau Afioga i le Taitaifono. 

 

  Afioga Tafua Maluelue Tafua:  E faapena lau Afioga i le Fofoga Fetalai, 

ou te au i lou finagalo. Taatia le mataupu a Faumuina i se isi aso. Ma le 

faaaloalo. 

 

  FOFOGA FETALAI:  O le mafuaaga ona e leai se teuteuga a le Komiti i 

le vaega lea. 

 

  Faamaonia le Faasaoga. 

 

  Faamaonia le Fuaiupu 1 ma le Igoa e pei ona faasaoina. 

 

 

 

  Na faagasolo le Tulafono Tau Faaofi o Teuteuga o le Tulafono o le 

Faamauina o Pule o Fanua 2021 faatasi ma faasaoga. 

 

 

TULAFONO TAU FAAOFI O TEUTEUGA ESEESE (Aiaiga o totogi 

ina ua faamalolo le tumau mai le Galuega) 2020 – iloiloga auiliili 

 

  FOFOGA FETALAI:  E tusa ai ma Tulafono Tumau e ao ona faamaonia 

muamua e le Fono Aoao le Lipoti a le Komiti i le Tulafono Tau Faaofi ona 

faatoa sagai atu lea mo le iloiloga auiliili o le Tulafono Tau Faaofi. 

  Tapa lau Afioga i le Taitaifono. 

  Tofa NAFOITOA TALAIMANU KETI:  Lau Afioga i le Fofoga Fetalai, 

ou te tulai ma le faaaloalo e faatu le lafo,   Ina ia famaonia e le Fono Aoao 

le Lipoti a le Komiti o lo o fautuaina ai ina ia faagasolo le Tulafono Tau 

Faaofi o Teuteuga Eseese ( Aiaiga o Totogi ina ua  Faamalolo le tumau mai 

le Galuega 2020) faatasi ma ona Teuteuga ma Faasaoga. 

 Faaluaina mai e sui usufono mo Falealili i Sisifo, sui usufono mo Falealili 

i Sasae, ma le sui usufono mo Palauli le Falefa. 

 

  Na faamaonia le lafo. 

 

  FOFOGA FETALAI:  O lea ua faamaonia e le Fono Aoao le Lipoti a le 

Komiti i Tulafono Tau Faaofi ma o le a sagai atu loa mo le iloiloga auiliili. 

E tusa ai ma Tulafono Tumau o le a amata le iloiloga auiliili i le Fuaiupu 2. 

 

FUAIUPU 2: Ua teuteuina le Tulafono o le Pulega o Malae Vaalele  

  2012. 
 

  FOFOGA FETALAI: O lo o i ai le teuteuga a le Komiti i le Fuaiupu e 2.  

  Tulai mai lau Afioga o le Taitaifono o le Komiti. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu 2 e faapea: 

 

 1. I lalo o le (a), ia suia le faafuaiupu 4C e faapea: 

 

 (4C) E le agavaa le Pule Sili i lona totogi pe afai, e afua mai i le 

 susesuega e faasino i le mataupu o lona faamalolo le tumau ai, ua 

 le toe faafaigaluenaina o ia; ma 

 

 2. I lalo o le (b) ia suia le faafuaiupu 4C e faapea: 

 

 (1D) E le agavaa se tagata ofisa po o se tagata faigaluega i lona 

 totogi pe afai, e afua mai i le suesuega e faasino i le mataupu o 

 lona faamaloloa le tumau ai, ua le toe faigaluega o ia.” 

 

  Faamaonia. 

 

 

FUAIUPU 3: Ua teuteuina le Tulafono o le Ofisa o le Loia Sili 2013. 

 

  FOFOGA FETALAI:  O lo o i ai le teuteuga a le Komiti i le fuaiupu 3. 

Tulai mai le Taitaifono o le Komiti. 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 3 e faapea; 

 

  Ia suia le faafuaiupu (7) e faapea: 

 

 (7) E le agavaa se tagata ofisa i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” 

 

  Ma le faaaloalo. 

 

  Faamaonia le Teuteuga. 

 

  Faamaonia le fuaiupu 3 e pei ona Teuteuina. 

 

 

 

FUAIUPU 4: Ua teuteuina le Tulafono o Taui mo Faalavelave Tutupu 

Faafuasei 1989. 

 

  FOFOGA FETALAI:  O lo o i ai le teuteuga a le Komiti i le Fuaiupu 4. 

Tulai mai le Taitaifono o le Komiti. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 4 e faapea; 

 

 Ia suia le faafuaiupu (10) e faapea: 

 

 (10) E le agavaa se tagata ofisa i lona totogi pe afai, e afua mai i 

 le suesuega e faasino i le mataupu o lona faamalolo le tumau ai, 

 ua le toe faafaigaluega o ia.” 

 

  Ma le faaaloalo. 

 

  FOFOGA FETALAI:  Malo faafetai. 

 

  Tofa LEALAILEPULE RIMONI AIAFI:  Lau Afioga i le Fofoga o le 

Fono. 

 

  FOFOGA FETALAI:  Ia se i tulai mai lava ia le sui usufono o Faleata. 

  Tofa LEALAILEPULE RIMONI AIAFI:  Ia pei e matau atu o lea vaega 

lea o suiga lea e faatino i vaega uma o le Tulafono. O le mea lea pei o le a 

tau confuse ai lou mafaufau, o le faaupuga a le Komiti lea ua aumai nei, aua 

o lou talitonuga, o le faigofie ia lau Afioga. Ua faamaonia e le Tulafono o 

ona moliaga, taofi i ina. Tape ese le faaiuga, ae na e sao lava le b, e afua mai 

i le suesuega ua le toe faafaigaluegaina o ia.  

  E pei e na o le pau lena, ae o le mea lea e faatu mai e le Komiti, ua afua 

mai i le suesuega, fale-tulafono moliaga, tusa o lena o le a toe repeat le a ma 

le b. Ae o lou talitonuga, e na o le sau lava... o Tulafono ma moliaga uma, 

ae na e sao lava le b.  

  Ia ma le faaaloalo lava, faafetai.  

 

  FOFOGA FETALAI:  Ia, se i tulai atu pea le Taitaifono. 

 

  Tofa NAFOITOA TALAIMANU KETI:  Faafetai mo le faafesili, 

manatu o le aotelega lena, saunoa le sui usufono mamalu, peitai a silasila i 

le Tulafono o le mea sa maua e le Komiti, e pei e eseese le faa-palagi ma le 

Faa-Samoa. O lea la ua taumafai ai ia ogatusa ia le Tulafono i le tulaga i le 

Faa-Peretania.  

  Ia, a silasila i ai i le mea sa i ai, e fai si eseesega. E ui lava la ina tasi le 

teuteuga e taga tasi le teuteuga a le Komiti, ae ala la ona faitau taitasi ona e 

eseese Tulafono ma Ofisa, o lo o agai i ai mataupu ia ma le faaaloalo. 

 

  FOFOGA FETALAI:  Malo faafetai. 

 

  Faamaonia. 

 

 

  Faamaonia le fuaiupu 4 e pei ona Teuteuina. 

 

 

FUAIUPU 5: Ua teuteuina le Tulafono o Faasalaga 2010. 

 

  FOFOGA FETALAI:  O lo o i ai le teuteuga a le Komiti i le fuaiupu 5. 

Tulai mai le Taitaifono o le Komiti.  

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 5 e faapea; 

 

 Ia suia le faafuaiupu (6C) e faapea: 

 (6C) E le agavaa le Pule Faatonu i lona totogi pe afai, e afua mai 

 i le suesuega e faasino i le mataupu o lona faamalolo le tumau ai, 

 ua le toe fafaigaluega o ia.” 

 

  Ma le faaaloalo.  

 

  Faamaonia. 

 

  Faamaonia le fuaiupu 5 e pei ona Teuteuina. 

 

 

 

FUAIUPU 6: Ua teuteuina le Tulafono o le Faafoega o Kasino ma 

Taaloga Eseese Tau Tupe 2010. 

 

  FOFOGA FETALAI:  O lo o i ai le teuteuga a le Komiti i le fuaiupu 6. 

Tulai mai le Taitaifono o le Komiti.  

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 6 e faapea; 

 

 Ia suia le faafuaiupu (11) i totonu o le parakalafa (b) e faapea: 

 

 (3C) E le agavaa se tagata Ofisa Sili o Pulega i lona totogi pe afai, 

 e afua mai i le suesuega e faasino i le mataupu o lona faamalolo 

 le tumau ai, ua le toe faafaigaluega o ia.” 

 

  Tofa LEALAILEPULE RIMONI AIAFI:  Lau Afioga i le Fofoga o le 

Fono. Ou te faamalulu atu lava i le Taitaifono o le Komiti. O le mea la lea e 

3C a & b. O le saoga la o le faasaoga a lau Afioga i le Taitaifono, o le a le 

toe i ai se b, na o le 1 lava le 3, e ta aofai ai le a & b faamolemole lava. Aua 

afai e faasao na o le a, o lona uiga, ua tutusa lelei lava le a ma le b.  

  Ma le faaaloalo lava.  

 

  FOFOGA FETALAI:  Ia, atonu e... leaga o lea ua e vave tulai mai lau 

Afioga i le sui usufono mamalu ae o lea e le i uma le folasaga a le Taitaifono, 

i le tulaga o le teuteuga.  

  Masalo ana uma semeamanu e maua lelei, ae ui i lea, tuu atu pea i le 

Taitaifono e talifuaitau i lau Afioga i mea sa e saunoa i ai. 

 

  Tofa NAFOITOA TALAIMANU KETI:  Lau Afioga i le Fofoga Fetalai, 

masalo o le saunoaga lena, o le tali lena i le saunoaga i sui usufono mamalu. 

O lea e le i uma atu le faaupuga o le suiga.  

  Lau Afioga i le Fofoga Fetalai ma le mamalu o le Palemene, o le faaauauina 

o le suiga, e pei ona ou tolaulau muamua, 

 

 Ia suia le faafuaiupu (1D) i totonu o le parakalafa (b) e faapea: 

 (1D) E le agavaa se tagata ofisa i lona pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” 

 

  O le agaga lau Afioga ma le mamalu o le Palemene, e ui lava ina tagatasi 

faaupuga, ae o le drafting e muamua ai, ma faia ai suesuega i le iloiloga a le 

Komiti, e le o tagatusa le tulaga lea. O lea e ala ai ona i ai faaupuga fou ia 

ma teuteuga a le Komiti, ae o tulaga faatulafono ia, o la e taoto lelei ai 

seivagana ai ese le Faa-Pereania, ese le Faa-Samoa. O lea la ua faasao ai ma 

le faaaloalo.  

 

  FOFOGA FETALAI:  Malo faafetai, ia ua manino auofala i le... 

 

  Faamaonia. 

 

 

  Faamaonia le fuaiupu 6 e pei ona Teuteuina. 

 

FUAIUPU 7: Ua teuteuina le Tulafono o le Faletupe Tutotonu o Samoa 

  2015. 

 

  FOFOGA FETALAI: O lo o i ai foi le teuteuga a le Komiti i le fuaiupu e 

7. Tulai mai le Taitaifono o le Komiti. 

 

  Tofa NAFOITOA TALAIMANU KETI:  O le tulaga lava lea lau Afioga 

i le Fofoga Fetalai, ou te tulai e faatu le teuteuga i le fuaiupu e 7 e faapea: 

 

 Ia suia le faafuaiupu (2C) i totonu o le parakalafa (a) e faapea: 

 

 (2C) E le agavaa le Kovana i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” Ma 

 

 Ia uia le faafuaiupu (2C) i totonu o le parakalafa (b) e faapea: 

 

 (2C) E le agavaa se tagata ofisa i lona totogi pe afai, e afua mai i 

 le suesuega e faasino i le mataupu o lona faamalolo le tumau ai, 

 ua le toe faafaigaluega o ia.” 

  FOFOGA FETALAI:  Malo faafetai. 

 

  Faamaonia. 

 

  Faamaonia le fuaiupu 7 e pei ona Teuteuina. 

 

 

 

FUAIUPU 8: Ua teuteuina le Tulafono o le Faletupe o Atinae o Samoa 

2010. 

 

  FOFOGA FETALAI:  O lo o i ai le teuteuga a le Komiti. Tulai mai lau 

Afioga i le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai, 

ou te faatu le teuteuga i le fuaiupu 8 e faapea: 

 

 Ia suia le faafuaiupu 8 e faapea: 

 

 (3C) E le agavaa le Ofisa Sili o Pulega i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia.” ma 

 

 Ia suia le faafuaiupu (1D) i totonu o le parakalafa (b) e faapea 

 

 (1D) E le agavaa le Ofisa Sili o Pulega i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia.”  
 

  Faamaonia. 

 

  Faamaonia le fuaiupu 8 e pei ona Teuteuina. 

 

 

 

FUAIUPU 9: Ua teuteuina le Tulafono o le Eletise 2010. 

 

  FOFOGA FETALAI:  O lo o i ai le teuteuga a le Komiti i le fuaiupu 9. 

Tulai mai le Taitaifono o le Komiti.  

 

  Tofa NAFOITOA TALAIMANU KETI:  Lau Afioga i le Fofoga Fetalai, 

ou te faatu le teuteuga i le fuaiupu 9 e faapea: 

 Ia suia le faafuaiupu (4C) e faapea:  

 

 (4C) E le agavaa le Pule Faatonu i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia.”  
 

  Tofa Lealailepule Rimoni Aiafi:  Lau Afioga i le Fofoga o le Fono... 

 

  FOFOGA FETALAI:  Ia, se i tulai mai ia le sui usufono o Faleata Sisifo. 

 

  Tofa LELAILEPULE RIMONI AIAFI:  O lea ou te faafetai i lau Afioga, 

o le fesili i lau Afioga i le Tataifono, o le a le fesootaiga o le Pule Faatonu 

ma le EPC? Aua o le teuteuina o le Tulafono, o le Tulafono o le eletise EPC. 

Ae o le faaupuga lea e sau i i, o le Pule Faatonu, Regulator. O lea e fia fesili 

lau Afioga i le Taitaifono, po o le a le fesootaiga o le Regulator, ma le EPC? 

Ma le faaaloalo lava.  

 

  Afioga Hon FAUMUINA TIATIA FAAOLATANE LIUGA:  Lau 

Afioga i le Fofoga Fetalai... 

 

  FOFOGA FETALAI:  Ia, mo le faasaoina o le taimi, se i tulai mai lau 

Afioga Faumuina Tiatia.... 

 

  Afioga Hon FAUMUINA TIATIA FAAOLATANE LIUGA:  Lau 

Afioga i le Fofoga Fetalai, leai o lau fesili i le Taitaifono ma le Komiti, pe 

na latou consult ina ia Tulafono ia e lavea ai SOEs? Leaga e le i lalo o le 

PSC. E i ai lava ia latou Tulafono e kava ai ia vaega ia e i lalo o SOEs, ae o 

lea e pei e foliga e ua falala i lalo o le vaega lea e kava atu i a tatou Tulafono, 

o lo o faagasolo nei.  

 

  FOFOGA FETALAI:  Ia, se i saunoa mai le Taitaifono. 

 

  Tofa NAFOITOA TALAIMANU KETI:  Faafetai mo le faafesili a le sui 

usufono mamalu, masalo a faitau i le Tulafono autu ma lona igoa, na amata 

ai iloiloga a le Komiti ma tuuina atu i luma o le Komiti lenei Tulafono, o 

Matagaluega ma Faalapotopotoga e i lalo o le vaavaaiga a le Malo. E faapena 

foi la mea ia e saunoa ai sui usufono, ona o le tulaga o le aliae mai pea o 

tulaga o le afaina, ia o tupe faaalu a le Malo, ae maea ane se suesuega, ia e 

faamaonia se tuuaiga.  

  O lea la... o le taoaofaiga o le Tulafono lenei, ia masalo o lea foi sa i luma 

o le Maota lenei, i le tulaga o le suia ai o le Tulafono ia tasi le masina, e 

mafai ai ona maua pea le totogi o le pulega, Ofisa Sili, Faatonu, Director, e 

i lalo uma o le vaaiga a le Malo, ia ona faagata ai lea. Ia o lea o le a pasia i 

le masina e tasi. O isi masina uma, lea la e i ai le tulaga lea, lea e i ai le 

auiliiliga a le Komiti e pei ona fesiligia ai e le sui usufono mamalu.  

  Ma le faaaloalo. 

 

  FOFOGA FETALAI:  Ia, malo faafetai.  

 

  Susuga Hon Tuilaepa Auelua Fatialofa Lupesoliai Lolofietele Neioti 

Aiono Galumalemana Dr. Sailele Malielegaoi:  Lau Afioga i le Fofoga 

Fetalai... 

 

  FOFOGA FETALAI:  Se i tulai mai le Palemia... 

 

  Susuga Hon Tuilaepa Auelua Fatialofa Lupesoliai Lolofietele Neioti 

Aiono Galumalemana Dr. Sailele Malielegaoi:  O le Pule Faatonu, o ia lea 

e fuafuaina tau po o talafeagai, a i ai se faaletonu, ona tapa loa lea o le 

Regulator e tilotilo ma aumai sona finagalo pe talafeagai se siitaga o mea 

nei o eletise.  

  Ia, o lona uiga la, e i ai le taua o fesootaiga ia, le EPC ma le Pule Faatonu, 

ona o le Pule Faatonu, e le gata o eletise, ae faapena foi i fesootaiga ia 

televavave. Ma o lo o atagia foi i lalo o tatou Tulafono. 

  Lau Afioga i le Fofoga Fetalai, o mea nei o Tulafono e aumai i totonu o le 

Maota, o le standard practise lea, e tapa ia se opinion mai i le Loia Sili po o 

talafeagai. O le mafuaaga lena e ala ai ona siaki uma po o talafeagai, ia ona 

faaupu ai lea faapena. Ae ou te lagona, ta talafeagai lelei lea i le fesili a le 

loia lea le Afioga ia Leala, ia o le mafuaaga na.  

 

  Tofa LEALAILEPULE RIMONI AIAFI:  Ia faafetai lava i lau Afioga o 

lea ua maua e i ai le Telecommunication Act, o lena foi la e kava ai i ina le 

Regulator. Ia sa ou manao lava ona o lea sa faamalamalama i le Afioga i le 

Taitai, ae sa ou manao lava e tali mai le Afioga i le Taitaifono, leaga e ese 

le atamai o le Taitaifono. Ia ma le agaga faaaloalo. 

 

  FOFOGA FETALAI:  Ia, o lena lava e te iloa le tali o le mea, ae ua e toe 

fesili. Ia ua tigaina le toeaina e toe tu atu ae, ia e leai lava se leaga o le tali a 

lou uso o lea e sao.  

  Ia se i toe tulai mai lau Afioga i le Sui Fofoga Fetalai... 

 

  Tofa NAFOITOA TALAIMANU KETI:  Faafetai i le Taitai o le Malo 

mo le faamalamalamaina o tulaga uma. Ia ae moni ai le saunoaga, masalo e 

manao lava le sui usufono e avatu se vaivaiga o le Taitaifono.  

  O le Pule Faatonu, lea ua saunoa i ai le Taitai o le Malo, e galulue faatasi 

ma le Pule Sili o le EPC, i le faavasegaina o iunite. Toeitiiti lea ona ou nanu 

atu lea ia te oe. Ae ou te iloaina o lena e te malamalama lelei lava e... o 

fautuaga uma nei o fautuaga ua uma ona ui mai i le Loia Sili, ma aumai ai 

lea e tolaulau i luma o le Palemene lenei, ma le faaaloalo.  

 

  FOFOGA FETALAI:  Malo, ia aua la? O na ua manino le... 

 

  Tofa OLO FITI AFOA VAAI:  Lau Afioga i le Fofoga Fetalai, e na o si 

mea lava e fia faasao. E le faavasegaina e le Pule ia mo mea e tau o iunite o 

le tau o le iunite e faamasino e le Pule Faatonu.  

 

  Afioga Hon AFAMASAGA LEPUIAI RICO TUPAI:  Lau Afioga, ona 

o au e Minisita i le mea lea, ia e sao le Afioga i le Taitaifono, aua foi la e ala 

ona maua le tau o le iunite, ona o le tilotilo muamua i le aofaiga o iunite. Ia 

faafetai. 

 

  FOFOGA FETALAI:  Ia aua o lea la ua atagia ai e.... se o oe se Olo, ua 

matua e suesue masei tele.  

 

  Faamaonia. 

 

 

  Faamaonia le fuaiupu 9 e pei ona Teuteuina. 

 

 

FUAIUPU 10: Ua teuteuina le tulafono o le Komisi o Faiga Palota 

2019. 

 

  FOFOGA FETALAI:  O lo o i ai foi le teuteuga a le Komiti i le fuaiupu 

e 10. Tulai mai lau Afioga i le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te tulai ma le faaaloalo e faatu le Teuteuga i le Fuaiupu e 10 e faapea: 

 

 Ia suia le faafuaiupu (7) i totonu o le parakalafa (a) e faapea: 

 

 (7) E le agavaa le Komesina i lona totogi pe afai, e afua mai i le 

 susesuega e faasino i le mataupu o lona faamalolo le tumau ai, ua 

 le toe faafaigaluenaina o ia; ma 

 

 Ia suia le faafuaiupu (8) i totonu o le parakalafa (b) e faapea: 

 

 (8) E le agavaa se tagata i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” 

  Ma le faaaloalo. 

 

  Faamaonia. 

 

 

  Faamaonia le fuaiupu 10 e pei ona Teuteuina. 

 

 

 

FUAIUPU 11: Ua teuteuina le Tulafono o le Faalapotopotoga o le  

  Malosi Faa-eletise 1980. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 11. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 11 e faapea: 

 

 Ia suia le faafuaiupu (1D) i totonu o le parakalafa (a) e faapea: 

 

 (1D) E le agavaa le Pule Sili i lona totogi pe afai, e afua mai i le 

 susesuega e faasino i le mataupu o lona faamalolo le tumau ai, ua 

 le toe faafaigaluega o ia.” 
 

Ia suia le faafuaiupu (4C i totonu o le parakalafa (b) e faapea: 

 

 (8) E le agavaa se tagata i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” 

 

  Faamaonia. 

 

 

  Faamaonia le fuaiupu 11 e pei ona Teuteuina. 

 

 

FUAIUPU 12: Ua teuteuina le Tulafono o Galuega Tinei Mu ma 

Faalavelavae Tutupu Faafuasei 2007. 

 

  FOFOGA FETALAI:  O lo o i ai foi le teuteuga a le Komiti. Tulai mai le 

Taitaifono. 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 12 e faapea: 

 

 Ia suia le faafuaiupu (4C) i totonu o le parakalafa (a) e faapea: 

 

 (4C) E le agavaa le Komesina i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia” ma 
 

Ia aveese upu “totogi e tatau ona maua ae le’i totogiina atu” ma suia i le 

upu “totogi”, 

 

  Faamaonia. 

 

 

  Faamaonia le fuaiupu 12 e pei ona Teuteuina. 

 

 

FUAIUPU 13: Ua teuteuina le Tulafono o le Faalapotopotoga Faavae e 

uunaia le Soifua Maloloina Lautele 2015. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 13. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 13 e faapea: 

 

 Ia suia le faafuaiupu (7) i totonu o le parakalafa (a) e faapea: 

 

 (7) E le agavaa le Ofisa Sili o Pulega i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia’” ma 
 

Ia suia le faafuaiupu (7) i totonu o le parakalafa (b) e faapea: 

 (7) E le agavaa se sui o le aufaigaluega i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia.” 

 

  Faamaonia. 

 

 

  Faamaonia le fuaiupu 13 e pei ona Teuteuina. 

FUAIUPU 14: Ua teuteuina le Tulafono o le Faalapotopotoga Mea tau 

Fale 2010. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 14. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 14 e faapea: 

 

 Ia suia le faafuaiupu (3C) i totonu o le parakalafa (a) e faapea: 

 

 (3C) E le agavaa le Ofisa Sili o Pulega i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia” ma 
 

Ia suia le faafuaiupu (1D) i totonu o le parakalafa (b) e faapea: 

 

 (1D) E le agavaa se tagata i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” 

 

  Faamaonia. 

 

 

  Faamaonia le fuaiupu 14 e pei ona Teuteuina. 

 

 

FUAIUPU 15: Ua teuteuina le Tulafono o le Faalapotopotoga o Inisiua 

tau Soifua 1976. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 15. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 15 e faapea: 

 

 Ia suia le faafuaiupu (6) i totonu o le parakalafa (a) e faapea: 

 

 (6) E le agavaa le Pule i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia” ma 

Ia suia le faafuaiupu (6) i totonu o le parakalafa (b) e faapea: 

 

 (6) E le agavaa se tagata i lona totogi pe afai, e afua mai i le 

 suesuega e faasino i le mataupu o lona faamalolo le tumau ai, ua 

 le toe faafaigaluega o ia.” 

 

  Faamaonia. 

 

 

  Faamaonia le fuaiupu 15 e pei ona Teuteuina. 

 

 

FUAIUPU 16: Ua teuteuina le Tulafono o le Iunivesite Aoao o Samoa 

2006. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 16. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 16 e faapea: 

 

 Ia suia le faafuaiupu (4C) i totonu o le parakalafa (a) e faapea: 

 

 (4C) E le agavaa le Ao o le Iunivesite i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia” ma 
 

 Ia suia le faafuaiupu (7) i totonu o le parakalafa (b) e faapea: 

 

 (7) E le agavaa le Faa-ao o le Iunivesite i lona totogi pe afai, e 

 afua mai i le suesuega e faasino i le mataupu o lona faamalolo 

 le tumau ai, ua le toe faafaigaluega o ia.” 

 

 Ia suia le faafuaiupu (3C) i totonu o le parakalafa (c) e faapea: 

 (3C) E le agavaa le Pule o le Iunivcsite i lona totogi pe afai, e afua 

 mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia” ma 
 

 Ia suia le faafuaiupu (9) i totonu o le parakalafa (d) e faapea: 

 

 (9) E le agavaa se Sui Pule o le Iunivesite i lona totogi pe afai, e 

 afua mai i le suesuega e faasino i le mataupu o lona faamalolo le 

 tumau ai, ua le toe faafaigaluega o ia.” 

  Faamaonia. 

 

  Faamaonia le fuaiupu 16 e pei ona Teuteuina. 

 

 

 

FUAIUPU 17: Ua tuteuina le Tulafono o le Faalapotopotoga Faavae 

Tau Fatugao a Samoa 2005. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 17. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 17 e faapea: 

 

 Ia suia le faafuaiupu (10) e faapea: 

 

 (10) E le agavaa le Pule Sili i lona totogi pe afai, e afua mai i le 

 suesuega e faasino i le mataupu o lona faamalolo le tumau 

 ai, ua le toe faafaigaluega o ia.” 
 

  Faamaonia. 

 

  Faamaonia le fuaiupu 17 e pei ona Teuteuina. 

 

 

FUAIUPU 18: Ua teuteuina le Tulafono o Faaputugatupe mo le 

Lumanai Manuia o Tagata 1972. 

 

  FOFOGA FETALAI:  O lo o i ai foi le teuteuga a le Komiti, i le fuaiupu 

e 18. Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le Fuaiupu e 18 e faapea: 

 

 Ia suia le faafuaiupu (7) e faapea: 

 

 (7) E le agavaa se tagata i lona totogi pe afai, e afua mai i le 

 suesuega e faasino i le mataupu o lona faamalolo le tumau 

 ai, ua le toe faafaigaluega o ia.” 
 

  Faamaonia. 

  Faamaonia le fuaiupu 18 e pei ona Teuteuina. 

 

  Faamaonia le Fuaiupu 18 e pei ona teuteuina. 

 

 

 

FUAIUPU 19: Ua teuteuina le Tulafono o le Iunivesite faa-fomai i le 

Pasefika Samoa 2002. 

 

  FOFOGA FETALAI:  O lo o i ai foi le teuteuga a le Komiti. 

  Tulai mai lau Afioga i le Taitaifono. 

 

  Tofa NAFOITOA TALAIMANU KETI:  Faafetai i lau Afioga. O le 

agaga lava lea e tasi. 

  Ou te faatu le Teuteuga i le Fuaiupu 19 e faapea: 

 

“TEUTEUGA: 

 

Ia suia le faafuaiupu (5) i totonu o le parakalafa (b) e faapea: 

 

(5) E le agavaa le Ofisa Sili o Pulega i lona totogi pe afai, 

e afua mai i le suesuega efaasino i le mataupu o lona 

faamalolo le tumau ai, ua le toe faafaigaluega o ia.” 

 

  Faamaonia le Teuteuga. 

 

  Faamaonia le Fuaiupu 19 e pei ona Teuteuina. 

 

 

 

FUAIUPU 20: Ua teuteuina le Tulafono o le Komesina o Sulufaiga 

(Ombudsman) 2013. 

  FOFOGA FETALAI:  O lo o i ai le teuteuga a le Komiti i le fuaiupu 20. 

Tulai mai le Taitaifono. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 20 e faapea: 

 

“TEUTEUGA: 

 

Ia suia le faafuaiupu (6C) i totonu o le parakalafa (a) e faapea: 

(6(C)  E le agavaa le Komesina o Sulufaiga i lona totogi pe 

afai, e afua mai i le suesuega efaasino i le mataupu o lona 

faamalolo le tumau ai, ua le toe faafaigaluega o ia.” Ma  

 

Ia suia le faafuaiupu (4C) i totonu o le parakalafa (b) e faapea: 

 

(4C)  E le agavaa se sui o le aufaigaluega i lona totogi pe afai, 

e afua mai i le suesuega e faasino i le mataupu o lona 

faamalolo le tumau ai, ua le toe faafaigaluega o ia.” 

 

  Faamaonia le Teuteuga. 

 

  Faamaonia le Fuaiupu 20 e pei ona Teuteuina. 

 

 

 

FUAIUPU 21: Ua teuteuina le Tulafono o Galuega tau Leoleo 2009. 

 

  FOFOGA FETALAI:  O lo o i ai le teuteuga a le Komiti i le fuaiupu 21. 

  Tulai mai le Taitaifono o le Komiti. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 21 e faapea: 

 

   “TEUTEUGA: 

 

Ia suia le faafuaiupu (8) i totonu o le parakalafa (b)(iv) e faapea: 

 

(8)  Ina ia alofia ai o so o se tulaga masalomia, e le agavaa se 

tagata, i lalo o le faafuaiupu (7), i lona totogi pe afai, e afua 

mai i le suesuega e faasino i le mataupu o lona faamalolo le 

tumau ai, ua le toe faafaigaluegaina o ia.” 

 

  Faamaonia le Fuaiupu 21. 

 

  Faamaonia le Fuaiupu 21 e pei ona Teuteuina. 

 

 

 

FUAIUPU 22: Ua teuteuina le Tulafono o le Pulega o Taulaga 1998. 

 

  FOFOGA FETALAI:  O lo o i ai Teuteuga a le Komiti i le Fuaiupu 22. 

  Tulai mai le Taitaifono o le Komiti. 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 22 e faapea: 

 

   “TEUTEUGA: 

 

Ia suia le faafuaiupu (2C) i totonu o le parakalafa (a) e faapea: 

 

(2C)  E le agavaa le Pule Sili i lona totogi pe afai, e afua mai 

i le suesuega e faasino i le mataupu o lona faamalolo le tumau 

ai, ua le toe faafaigaluegaina o ia.” Ma 

 

Ia suia le faafuaiupu (2C) i totonu o le parakalafa (b) e faapea: 

 

(2C)  E le agavaa se tagata faigaluega po o se tagata ofisa i 

lona totogi pe afai, e afua mai i le suesuega e faasino i le 

mataupu o lona faamalolo le tumau ai, ua le toe faafaigaluega 

o ia.” 

 

  Faamaonia le Teuteuga. 

 

  Faamaonia le Fuaiupu 22 e pei ona Teuteuina. 

 

 

 

FUAIUPU 23: Ua teuteuina le Tulafono o Galuega a le Malo 2004. 

 

  Faamaonia. 

 

 

 

FUAIUPU 24: Ua teuteuina le Tulafono o Falepuipui ma le 

Toefuataiga 2013. 

 

  FOFOGA FETALAI:  O lo o i ai le teuteuga a le Komiti i le fuaiupu 24. 

  Tulai mai le Taitaifono o le Komiti. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 24 e faapea: 

 

   “TEUTEUGA: 

 

Ia suia le faafuaiupu (5) i totonu o le parakalafa (a) e faapea: 

(5)  E le agavaa le Komesina po o le Komesina Lagolago i lona 

totogi pe afai, e afua mai i le suesuega e faasino i le mataupu 

o lona faamalolo le tumau ai, ua le toe faafaigaluega o ia,” ma 

 

Ia suia le faafuaiupu (5) i totonu o le parakalafa (b)(ii) e faapea: 

 

(5)  E le agavaa se sui i lona totogi pe afai, e afua mai i le 

suesuega e faasino i le mataupu o lona faamalolo le tumau ai, 

ua le toe faafaigaluega o ia.” 

 

  Faamaonia le Teuteuga. 

 

  Faamaonia le Fuaiupu 24 e pei ona teuteuina. 

 

 

 

FUAIUPU 25: Ua teuteuina le Tulafono o Faalapotopotoga a le Malo 

(Faatinoga o Galuega ma le Mafai ona Tali atu) 2001. 

 

  FOFOGA FETALAI:  O lo o i ai le teuteuga a le Komiti i le Fuaiupu 25. 

  Tulai mai le Taitaifono o le Komiti. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 25 e faapea: 

 

   “TEUTEUGA: 

 

Ia suia le faafuaiupu (3) e faapea: 

 

(3)  E le agavaa le Ofisa Sili o Pulega i lona totogi pe afai, e 

afua mai i le suesuega e faasino i le mataupu o lona faamalolo 

le tumau ai, ua le toe faafaigaluegaina o ia.” 

 

  Afioga SULAMANAIA FETAIAI TAUILIILI TUIVASA (Vaimauga 

Sasae):  Lau Afioga i le Fofoga Fetalai… 

 

  FOFOGA FETALAI:  Ia, se i tulai mai le sui usufono mo Vaimauga 

Sasae. 

 

  Afioga SULAMANAIA FETAIAI TAUILIILI TUIVASA:  E matau atu 

i le Tulafono lenei o lo o faaauau, e tatalo atu lava i le Taitaifono, pei e tasi 

lava le faaupuga. O faaupuga lava ia o teuteuga. Ae a pe a fai se isi tulaga e 

alofaga uma ai, a o lea e tulai mai lava. E ala ona teuteu ni vaega o tulafono 

e sui ni faaupuga. Ae talu lava ona amata mai teuteuga po o se isi foi 

teuteuga, o le faaupuga lava lea e tasi. Ua faatiga taliga foi i le Maota. Ae 

mataulia o le aso mulimuli lenei o lenei Fonousu. Aua o se isi foi teuteuga. 

E pei o le agaga lena o lea e faatulai atu ai lau Afioga i le Fofoga Fetalai. O 

faaupuga ia e aumai, e tasi lava, e tasi lava.  

  Ia e pei o le agaga lena o lea e avatu ai se tuualalo i le Afioga i le Taitaifono. 

O le a le mea e le fai ai se isi teuteuga i se isi mea a o le faaupuga lava lea e 

tasi? Ma lou faaaloalo lava. 

 

  FOFOGA FETALAI:  Ia, se i tulai mai le Taitaifono o le Komiti.  

 

  Afioga Aliimalemanu Alofa Tuuau:  Lau Afioga i le Fofoga Fetalai, leai 

o le agaga faafetai lea e tau avatu i le Taitaifono ma le mamalu o le Komiti, 

o lea e ala ona fai eseese ona e eseese uma Tulafono e taitaiina ai 

Matagaluega eseese nei. O le mea lena e ala ai ona le tasi se fuaiupu e taaofai 

ai, ae faafetai lava mo le galuega, o lea toeititi lava maea.  

 

  FOFOGA FETALAI:  Se malie leaga o maua lea e faasino mai i ai le 

faitioga. Malie Olo, se faamolemole Olo ua ta faamolemole atu. Se o le tatou 

aso mulimuli lenei. 

 

  Tofa OLO FITI AFOA VAAI:  Lau Afioga i le Fofoga Fetalai, leai… o 

le fesoasoani. E leai se agatonu o ia te au ou te faia se suiga o mea o lo o 

finagalo i ai lau Afioga i le faatautaiga o le tatou galuega. Ae ua ou alofa 

atu. O le tele foi o tatou Tulafono ia e teuteu, ia ua fia masina, ua galo uma 

ia tatou tulaga o tulafono ia. Ae na ona ou faapea atu lau Afioga, na o se 

vaivaiga, ae note pea i lalo tatou Tulafono ia, ae faatu atu se lafo ae tatou 

pasia uma ae tatou malolo, ua ta alofa atu i lau Afioga. 

 

  FOFOGA FETALAI:  Faafetai. Ona o le tali sao lava o le mataupu lea, 

lea ua saunoa i ai le Taitaifono o le Komiti o Tupe. O le agaga foi lena ina 

ia mafai ona faapuupuu le faaupuga. Ia ona e tofu lava le Tulafono… e pei 

lava foi ona outou faafofoga mai i ai, ia e tofu lava le fuaiupu ma le ofisa po 

o le Matagaluega po o faauluuluga e faasino tonu i ai, ina ia taoto i lagatonu 

e tulaga o le tatou galuega. Manatua foi lenei Palemene, e saili mai i 

faamaumauga a le Fono Aoao le faamaoniga o mea uma lava. O le mea lena 

e ui lava ina umi, ia o lea ua ma faigaluega lava ma si ou uso, ae o lea ua na 

o le tou nofonofo lava ma tou totoe foi lele ae o lea ua fai lava maua. 

Maumau e pe ana faamamafa faatetele la o ma totogi aua o lea ua ma tigaina 

i lenei aso. Ae ona o le tiute, ioe, o le tiute lava foi lea o le tautoga o le loto 

faamaoni Olo. Ia ua e silasila la i ai i le mea e igoa o le tausisia o le tautoga 

o le loto faamaoni, e tiga lava ona mamafa ma faigata, ae fai lava. Ioe. O le 

mea la lea, ia, se aua le faamamafa e lau Afioga, lou uso le Sui Fofoga 

Fetalai, o la e faaita mai taua, ta galulue taua, ioe. Aua o le mea moni, a e 

toe taliu mai po o fea o i ai le finagalo o le itumalo ma le finagalo o le Atua, 

o le nofoa lea e te tietie ai, ioe.  

 

  Susuga Hon TUILAEPA AUELUA FATIALOFA LUPESOLIAI 

LOLOFIETELE NEIOTI AIONO GALUMALEMANA Dr. SAILELE 

MALIELEGAOI:  Lau Afioga i le Fofoga Fetalai, se o au lea e tau… ona 

o lea ou te vaai atu o le a ta le 1:00, a ua faaosoosoina au e faaauau pea se i 

ta le 12:00 nanei, ae ou te manumanu ona o lea ou te vaai atu ua i ai sui 

usufono ua tau manao e o i se auala alo. Ae masani ona ou faalogologo o ote 

mai tagata ia te au ua le fia faalogo i lou leo. O lau tali la i ai, a faapea loa 

ua le fia faalogo, sau sauni le tagata ia ma ni ana vavae e tuu… ia aua ai ne 

i faalogo. Ae leai se mea o i ai le tulaga lea a fia alu lava le tagata alu, ae 

faaauau pea le galuega, a o lea foi ua ou vaai atu toeitiiti lava uma, tatou toe 

omaia nanei e faauma lelei le tatou galuega. 

 

  Tofa LEALAILEPULE RIMONI AIAFI:  Lau Afioga, leai e le o afaina 

le finagalo o le Taitaifono, a o le mea se i suisui lona leo. Aua o le faaupuga, 

e tasi lava le faaupuga, ae se i sui le leo, alu i lalo alu i luga, pese mai, ia ona 

fiafia lea o matou e pese atu. Ma le faaaloalo lava. Faafetai. 

 

  FOFOGA FETALAI:  Se aua le avea le se ma mea mamafa. 

 

  Tofa NAFOITOA TALAIMANU KETI:  Ua tau faoa foi i le ta lagona, 

ae ua laki o le tagata o le Alii. Tou te faafofoga lava i ai Olo, o le a lava lou 

siisii i fea, e mau lava le toovae, leaga o le Atua o le Atua alofa, e tuutuu 

avanoa le Atua, e faapalepale le Atua. O mea uma ia e faatotoga ai le faipule 

pe a sau i le Maota lenei. Ia, le faipule lea o Faleata ma le faipule o 

Vaimauga, na ou manatu lava e te lua le faalavelave ia te au. Ae o lea ua 

matau atu, o lota lima lava e paia ai lota mata. Ioe. Ae i ai upu a toeaiina e 

masani ai, se a na e le fai mai lava ou te le iloa e te faavalevalea. Na ou musu 

e tautala i upu ia. O le mea lea na ou musu ai, o le mea lea na ou musu ai. 

Lava papale pea, toe o se aga maea… ae afai la e te manao e suisui lou leo, 

o lea la o le a faaleotele atu. A o lea lava e olo le fua ma faamalie i le malu 

o le vatuga. O le Tulafono lenei, e le mafai ona sau le isi Tulafono pule i le 

isi Tulafono. Pe taitasi pe tailua fuaiupu ae eseese, e eseese ona malosiaga. 

O le ala lea o le maioio ma iloilo auiliili. E le i mama le galuega a le Komiti. 

Ioe. O le mea foi lea na tau i ai o matou lagona, o le mea lava e tasi. Fautuaina 

le Attorney General, ia taumafai loa la e sui atoa mai lava Tulafono uma nei. 

Ioe, I le tulaga na faataoto ai le Principle Act. E fai lava si feoloolo 

Lealailepule o le tamaloa i mea tau Tulafono, ae ou te musu e le tau lagilagia 

se atamai o se isi i inei. O le avafatafata ma le loto maualalo ma le loto 

faamagalo e salani ai mea uma. O le mea la lea, ae o lea o le a ou agai i le 

Tulafono o le a maumau lou taimi ia oulua. A o lena ua saunoa atu le toeaina 

a o faafofoga mai lou itumalo, e leai lava se isi mea ou te nofo ai ou te nofo 

i le nofoa lea. O lona uiga, ua maua lo oulua iuga pe a lua toe omai. Soia ia 

te lua faalavelave o le a tuai ona uma le Tulafono. 

 

  Tofa LEALAILEPULE RIMONI AIAFI:  Pau lava le mea ou te 

faamagalo i lou uso. O lena ua manaia lou leo, o lena ua amata ona sui mai. 

Ae vaai, na pau lava le mea ma eseesega ma si ou uso lau Afioga, o au e 

unopposed, a o ia e unsure.  

 

  Tofa NAFOITOA TALAIMANU KETI:  O lea foi ua e toe oso i le isi 

mea. Ae ala ona unsure o i, e a e sese? O Faleafa lea e tautala atu. Tu malosi 

aua ne i i ai se mea lena. Se o lea foi o le a e toe lagalaga mai le mea.  

 

  Afioga SULAMANAIA FETAIAI TAUILIILI TUIVASA:  Lau Afioga 

i le Fofoga Fetalai, se e matau lava pei o lea o le a fai faa-Faleata le Palemene 

lenei o Samoa. 

 

  FOFOGA FETALAI:  Se e mafua uma mai nei mea uma o oe i lou tulai 

mai. 

 

  Afioga SULAMANAIA FETAIAI TAUILIILI TUIVASA:  Ae pe ua 

tau faanoanoa lava Pulemagafa, na e fai mai o le nofoa lena ou te nofo ai a 

o lea foi ua e toe fai mai e nofo ai le tama lea. 

 

  Tofa NAFOITOA TALAIMANU KETI:  Ia, o upu masani lava a le 

Maota pei ona saunoa i ai lo tatou Tama, lau Afioga i le Fofoga Fetalai, ona 

toe ai lea o le Palemene. 

 

FUAIUPU 26: Ua teuteuina le Tulafono o le Pulega o Tupe Faava-o-

Malo a Samoa 2005. 

 

  Tofa NAFOITOA TALAIMANU KETI:  Lau Afioga i le Fofoga Fetalai 

ou te faatu le Teuteuga i le fuaiupu 26 e faapea: 

 

“TEUTEUGA: 

 

Ia suia le faafuaiupu (5C) i totonu o le parakalafa (a) e faapea: 

 

(5C)  E le agavaa le ofisa Sili o Pulega i lona totogi pe afai, e 

afua mai i le suesuega e faasino i le mataupu o lona faamalolo 

le tumau ai, ua le toe faafaigaluega o ia.” ma 

Ia suia le faafuaiupu (1D) i totonu o le parakalafa (b) e faapea: 

 

(ID)  E le agavaa se tagata ofisa po o se tagata faigaluega i 

lona totogi pe afai, e afua mai i le suesuega e faasino i le 

mataupu o lona faamalolo le tumau ai ua le toe faafaigaluega 

o ia.” 

 

  Faamaonia le Teuteuga. 

 

  Faamaonia le Fuaiupu 26 e pei ona Teuteuina. 

 

  FOFOGA FETALAI:  Ia, ua ou manatu ona o lea ua tatou taunuu i le 

taimi e fai ai foi se malologa, aua e faauma le tatou galuega nanei i le 6:00.  

  E i ai le manatu ua lava ia galuega mo lenei taimi, tatou sailiili malosi. Ioe. 

Ae alofa le Atua ia avatu le soifua ma le ola, tatou toe taliu mai nanei ona 

faauma lea o le tatou galuega, aua foi le tulitamoea, ae manaia ona 

faifaimalie ia faapena ona maea lelei ai, leaga o le tatou toe Fono lenei. 

  Ia, ona i ai lea o le manatu, o le a faataatiaese Galuega a le Fono Aoao 

Faitulafono mo se tatou malologa i le aoauli nei, tatou toe tauaofia i le itula 

e 6:00 i le afiafi a nanei.  

 

  O le faaaliga lea ma le agaga faaaloalo. Faafetai i le paia o le Palemene. 

 

 

  Na faataatiaese Taualumaga a le Fono Aoao Faitulafono i le itula e 1:05 

i le afiafi seia aulia le itula e 6:00 i le afiafi. 

 


